
ᓄᓇᕗᒥ ᐊᕙᑎᓕᕆᓂᕐᒧᑦ ᑕᑎᒪᔩᑦ ᓈᓴᐅᑎᖓ: 08MN053 

ᓄᓇᕘᒥ ᐃᒪᓕᕆᓂᕐᒧᑦ ᓈᓴᐅᑎᖓ: 2AM - MRY 

ᕿᑭᖅᑕᓂ ᐃᓄᐃᑦ ᑲᑎᒪᔨᑦ ᓈᓴᐅᑎᖓ: LUA-2008-008 

ᐃᓄᓕᕆᔨᑐᖃᒃᑯᑦ ᓈᓴᐅᑎᖓ:  N2008T0014 

  ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᓈᓴᐅᑎᖓ: 2008 MR  

ᑲᓇᑕᒥ ᓄᓇᒥᐅᑕᓕᕆᔨᒃᑯᑦ ᓈᓴᐅᑎᖓ.:   NT-056 

ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᓈᓴᐅᑎᖓ.:  7184-17-5 

 

 

   

ᓅᕕᒻᒥᕆ 14, 2011 

 

ᐃᐅᕆᒃ ᒫᑦᓴᓐᒧᑦ 

ᐊᖏᔪᖅᑳᑉ-ᑐᒡᓕᖓ 

ᐱᕙᓐᓕᐊᔪᓕᕆᔨᖏᓐᓄᑦ, ᐋᓐᓂᐊᖃᖅᑕᐃᓕᒪᓕᕆᔨᖏᓐᓄᑦ, ᐊᑦᑕᓇᖅᑐᒦᑦᑕᐃᓕᒪᔨᖏᓐᓄᒃ & 

ᐊᕙᑎᓕᕆᔨᖏᓐᓄᓪᓗ 

ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᓐ  

ᐃᒡᓗᐊᖅ 1016, 120 ᐊᑕᓖᑦ ᐊᖅᑯᑦ ᐅᐊᓚᓂᖓᓂ  

ᑐᕌᓐᑐ, ᐋᓐᑎᐅᕆᐅ M5H 1T1  

 

ᖃᕆᑕᐅᔭᒃᑯᑦ ᑎᑎᕿᖃᑦᑕᐅᑎᒃᑯᑦ:  erik.madsen@baffinland.com      

 

ᐱᔾᔪᑎᖃᖅᑐᖅ:  ᐅᖃᐅᓯᖃᕐᕕᖃᖅᑎᑕᐅᔪᓐᓇᕐᓂᖅ ᐅᖃᐅᓯᐅᓚᐅᖅᑐᓄᑦ ᐱᔭᐅᓯᒪᓕᖅᑐᓄᑦ ᐱᔾᔪᑎᓕᖕᓄᑦ 

ᐸᕕᓐᓛᓐᑯᑦ ᑐᒃᓯᖅᑑᑎᒋᔭᖓᓐᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ 12.10.2(b) 

ᖃᐅᔨᓴᕈᑕᐅᔭᕆᐊᖃᔾᔮᖏᑦᑐᓅᖓᔪᓄᑦ    

 
 

ᐃᐅᕆᒃ ᒫᑦᓴᙵᐃ: 

 

ᓯᑎᐱᕆ 15, 2011-ᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑎᑭᕝᕕᐅᔪᔪᑦ  ᐸᕕᓐᓛᓐ 

ᐊᐃᔭᓐ ᒪᐃᓐᔅ ᑯᐊᐳᕆᓴᒃᑯᑦ (Baffinland-ᑯᑦ ᐅᕝᕙᓘᓐᓃᑦ ᐱᓕᕆᐊᖃᕈᒪᔪᒥᓪᓘᓐᓃᑦ) ᑐᒃᓯᕋᐅᑎᖓᓐᓂᒃ 

ᐃᑲᔪᖅᓲᑎᖓᓐᓂᒃ ᓄᓘᔮᒃᓂ ᑐᒃᓯᕋᐅᑎᒃᑯᑦ ᐱᓕᕆᐊᕆᔪᒪᔭᖓᓐᓄᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᓈᓴᐅᓯᖅᓯᒪᔭᖓᑦ. 08MN053-ᒥᑦ).  ᐅᓇ ᑎᑭᐅᑎᔪᔪᖅ ᑐᓂᔭᐅᓯᒪᓕᖅᑐᖅ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᓛᖅᑐᖅ ᑲᑎᒪᔨᖏᓐᓄᑦ ᐱᓕᕆᐊᕆᔭᐅᔪᒪᔪᓄᑦ 

ᐱᓕᕆᐊᕆᔭᐅᔪᒪᔫᒐᓗᐊᑦ ᑲᔪᓯᔪᓐᓇᔾᔮᖏᑦᑐᓄᑦ ᐃᓚᖃᓯᐅᔾᔭᐅᔪᓐᓇᓛᑎᑦᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᐅᔨᓴᕈᑎᒋᒋᐊᒃᑲᓐᓂᕈᑎᒋᔭᖓᓐᓄᑦ ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒧᑦ, ᒪᓕᒡᓗᒍ ᓄᓇᕗᒻᒥ 

ᓄᑖᕐᓂᕐᒧᑦ ᐊᖏᕈᑎᓃᑦᑐᖅ ᐃᓚᖓ 12.10.2(b).   

ᓯᑎᐱᕆ 22, 2011, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᓂᒃ 

ᐅᖃᐅᓯᒃᓴᖃᕐᕕᖃᖅᑎᑦᓯᓚᐅᖅᓯᒪᔪᑦ ᐅᖃᐅᓯᖃᕈᒪᔪᓄᑦ ᐸᕕᓐᓛᓐᑯᑦ 12.10.2(b) ᑐᒃᓯᖅᑑᑎᒋᔭᖓᓐᓄᑦ, 

mailto:erik.madsen@baffinland.com

ᖃᐃᑦᓯᔪᒪᔪᓪᓗ ᐅᖃᐅᓯᕕᓂᕐᒥᖕᓂᒃ ᖃᐃᑕᐅᖁᔭᐅᓪᓗᑎᒃ ᐅᓪᓗᖓᓂ ᓱᕗᓂᐊᓂᓘᓐᓃᑦ ᐅᑐᐱᕆ 28, 

2011 (ᐅᖓᕙᕆᐊᖅᑕᐅᓚᐅᖅᓯᒪᔪᖅ ᓅᕕᒻᒥᕆ, 4, 2011 ᑎᒥᒋᔭᐅᔪᑦ ᐅᖃᐅᓯᖏᑦ ᒪᓕᒃᓱᒋᑦ).  

 

ᐱᓕᕆᐊᕆᔭᐅᔪᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ 12.10.2(b) ᒪᓕᒡᓗᒍ 

ᖃᐅᔨᓴᕈᑕᐅᔭᕆᐊᖃᔾᔮᖏᓲᑦ ᐃᓱᒪᒃᓴᖅᓯᐅᕈᑕᐅᔪᓐᓇᓲᑦ ᐊᖏᖅᑕᐅᓂᐊᖅᑐᓄᑦ ᐃᓕᒃᑰᖓᓂᐊᕐᓗᓂ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕈᑎᒋᔭᖓᓐᓄᑦ ᐸᕕᓐᓛᓐᑯᑦ ᓄᓘᔮᒃᓂ ᑐᒃᓯᕋᐅᑎᒃᑯᑦ 

ᐱᓕᕆᐊᕆᔪᒪᓛᖅᑕᖓᓐᓄᑦ, ᑎᒥᒋᔭᐅᔪᑦ ᐅᖃᐅᓯᖃᖁᔭᐅᓚᐅᖅᓯᒪᔪᑦ ᐊᒻᒪᓗ ᐅᖃᐅᓯᒃᑯᑦ 

ᖃᓄᖅᑑᕆᐊᖁᔨᓪᓗᑎᒃ ᑲᑎᒪᔨᓂᒃ ᐅᑯᓄᙶᙵᔪᓄᑦ  : 

 

 ᐊᖏᖃᑎᒌᖕᓂᐊᕐᒪᖔᕐᒥᓂᒃ ᐊᖏᖃᑎᒌᖕᓂᐊᕐᒪᖔᖏᓐᓂᕐᒥᓂᒡᓘᓐᓃᑦ ᐅᖃᐅᓯᐅᓯᒪᓕᖅᑐᓄᑦ 

ᑐᒃᓯᖅᑑᑕᐅᓯᒪᔪᒧᑦ 12.10.2(b) -ᑰᖓᔪᒧᑦ ᐊᓯᐊᒍᖔᖅ ᖃᐅᔨᓴᕈᑎᖃᕆᐊᖃᕐᓂᕐᒨᖓᔪᒧᑦ, 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᖅᑐᓄᑦ, ᐊᒃᑐᐃᓗᐊᖅᑕᐃᓕᑎᑦᓯᓂᖅ 

ᐸᓚᖅᓯᐅᒪᔾᔪᑎᒃᓴᓕᐊᖑᓂᐊᖅᑐᕆᔭᐅᔪᓄᑦ, ᐊᒃᑐᖅᑕᐅᓯᒪᖃᓯᐅᔾᔭᐅᓪᓚᕆᖕᓂᐊᖅᑐᕆᔭᐅᔪᓄᑦ, 

ᐊᒻᒪᓗ ᓱᓐᓂᖅᑐᖃᖅᐸᓪᓕᐊᓂᓕᙱᒃᑲᓗᐊᕆᐊᖓᓐᓂᒃ ᖃᐅᔨᓴᕈᑕᐅᖃᑦᑕᓛᖅᑐᓄᓪᓗ; 

 ᐅᖃᐅᓯᐅᔪᑦ ᖃᐅᔨᔭᐅᓯᒪᓕᖅᑐᑦ 12.10.2(b)ᑯᑦ ᑐᒃᓯᖅᑑᑕᐅᓯᒪᔪᒦᑦᑐᑦ ᐃᑲᔪᖅᓲᑎᑕᖃᕆᐊᖓᓐᓂᒃ  

ᖃᐅᔨᓴᕈᑕᐅᔪᕕᓂᕐᒧᑦ;  

 ᖃᓄᐃᙱᒃᑲᓗᐊᕐᒪᖔᖏᑦᑕ ᖃᐅᔨᒋᐊᖅᑕᐅᓯᒪᓂᖏᑦ ᐊᒻᒪᓗ ᐅᖃᐅᓯᐅᓯᒪᓂᖏᓪᓗ ᑐᓴᒐᒃᓴᐅᑏᑦ 

12.10.2(b) ᒦᑦᑐᑦ;  

 ᐱᑕᖃᓪᓚᕆᒋᐊᖃᕐᓂᖓᓐᓂᒃ ᐊᒻᒪᓗ ᖃᖓᐅᓇᔭᕆᐊᖓᓐᓂᒃ 

ᖃᐅᔨᓴᕆᐊᕈᑕᐅᔭᕆᐊᖃᔾᔮᖏᑦᑐᓅᖓᔪᖅ ᐃᓗᐊᓃᑦᑐᖅ 12.10.2(b) ᑐᒃᓯᖅᑑᑕᐅᔫᑉ;  

 ᓄᓇᓕᐅᑉ ᒪᑭᒪᔾᔪᑎᖏᑦ ᐊᖅᑯᑏᑦ, ᐃᒡᓗᐃᑦ, ᖃᕆᑕᐅᔭᖅᑎᒎᕈᓐᓇᐅᑏᑦ, ᐃᓄᖕᓄᓪᓗ ᐱᔨᑦᓯᕋᐅᑏᑦ 

ᐊᑐᖅᑕᐅᔭᕆᐊᖃᕐᓂᐊᖅᑐᑦ ᓱᓐᓂᖅᑕᐅᓯᒪᓛᙱᒋᐊᖏᓐᓂᒃ ; 

 ᐊᒃᑐᖅᑕᐅᓯᒪᖃᓯᐅᔾᔮᖏᓐᓂᕋᖅᑕᐅᓯᒪᔪᑦ; 

 ᑮᓇᐅᔭᖅᑕᖃᑦᓯᐊᓛᕋᓗᐊᕆᐊᖓᓐᓂᒃ ᓴᓗᒻᒪᖅᓴᐃᔭᕆᐊᖃᓕᕐᓂᕈᑎᒃ; ᐊᒻᒪᓗ 

 ᐊᖏᖅᑕᐅᓐᓂᕈᑎᒃ ᐱᓕᕆᐊᕆᒋᐊᙵᕈᒪᔭᖓᓐᓄᑦ ᐊᒃᑐᐃᓂᔭᕆᐊᖓᓐᓂᒃ ᐅᕝᕙᓘᓐᓃᑦ 

ᑕᑯᒃᓴᐅᑎᑦᓯᔪᕐᔫᔮᖅᑎᑦᓯᓇᔭᕆᐊᖓᓂᒡᓘᓐᓃᑦ ᓴᖑᑎᑎᑦᓯᓂᐊᖏᒃᑲᓗᐊᕆᐊᖓᓐᓂᒃ 

ᑕᑯᔾᔪᓗᑳᒃᑎᑦᓯᓂᐊᖏᒃᑲᓗᐊᕆᐊᖓᓂᒡᓘᓐᓃᑦ ᑲᑎᒪᔩᑦ ᑭᖑᓪᓕᖅᐹᒥᑦ 

ᐃᓱᒪᒃᓴᖅᓯᐅᕈᑎᒋᓛᖅᑕᖓᓐᓄᑦ ᐊᖏᓂᖅᓴᒧᑦ ᐱᓕᕆᐊᕆᔭᐅᔪᒪᔪᒧᑦ ᖃᐅᔨᓴᕈᑕᐅᓕᖅᑐᒧᑦ. 

 

ᐅᓪᓗᖓᓂ ᓯᕗᓂᐊᓂᓘᓐᓃᑦ ᓅᕕᒻᒥᕆ 4, 2011 ᐅᖃᐅᓯᐅᓂᑯᕕᓃᑦ ᐸᕕᓐᓛᓐᑯᓐᓄᑦ 

ᐱᓕᕆᐊᕆᔪᒪᔭᖓᓐᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ 12.10.2(b) ᒪᓕᒡᓗᒍ 

ᑎᒥᒋᔭᐅᔪᓃᖔᕐᓂᑯᐃᑦ ᑎᑭᓚᐅᖅᓯᒪᔪᑦ ᐅᑯᓂᙶᖅᑐᓃᑦ: 

 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᒃᑯᖏᓐᓂᒃ 

 ᓄᓇᕗᑦ ᒐᕙᒪᖓᓐᓂᒃ 

 ᓄᓇᖃᖅᑳᖅᑐᓕᕆᔨᑐᖃᒃᑯᓐᓂᒃ ᐃᓄᓕᕆᔨᑐᖃᒃᑯᓐᓂᒃ ᐅᑭᐅᖅᑕᖅᑐᒥᓗ 

ᐱᕙᓪᓕᐊᔪᓕᕆᔨᒃᑯᓐᓂᒡᓗ 

 ᑲᓇᑕᒥ ᐊᕙᑎᓕᕆᔨᒃᑯᓐᓂᒃ 

 ᑲᓇᑕᒥ ᐃᒪᕐᒥᐅᑕᓕᕆᔨᒃᑯᓐᓂᒃ 

 ᑲᓇᑕᒥ ᐃᖏᕐᕋᔪᓕᕆᔨᒃᑯᖏᓐᓂᒡᓗ 

 

ᐅᖃᐅᓯᒃᑲᓐᓃᑦ ᑎᑭᐅᑎᔪᖕᒥᔪᑦ ᑲᓇᑕᒥ ᓄᓇᒥᐅᑕᓕᕆᔨᒃᑯᖏᓐᓃᖔᖅᑐᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓂᒡᓗ 

ᓅᕕᒻᒥᕆ 7, 2011ᖑᑎᓪᓗᒍ.  ᑖᒃᑯᐊ ᖃᐃᑕᐅᓂᑯᐃᑦ ᐅᖃᐅᓯᐅᔪᕕᓃᑦ ᑕᑯᒋᐊᖅᑕᐅᔪᓐᓇᖅᑐᐃᓐᓇᐅᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᖕᓄᑦ ᑕᑯᒋᐊᖅᑕᐅᕕᐅᔪᓐᓇᖅᑐᖁᑎᖓᑦᑎᒍᑦ ᐅᕗᓂ 

ᖃᕆᑕᐅᔭᐅᑉ ᑐᕌᒍᑎᖓᑦᑎᒍᕈᕐᓗᑎᒃ: 

 

http://ftp.nirb.ca/02-REVIEWS/ACTIVE%20REVIEWS/08MN053-

BAFFINLAND%20MARY%20RIVER/2-REVIEW/14-12.10.2%20EXCEPTIONS/3-COMMENT/  

 

ᐊᒻᒪᓗᒋᐊᒃᑲᓐᓂᖅᑕᐅᖅ, ᐅᖃᐅᓯᐅᔪᕕᓃᑦᑕᐅᖅ ᐃᓄᖕᓃᖔᖅᑐᕕᓃᑦ ᑲᑎᒪᔭᖅᑐᖃᑕᐅᕋᑖᔪᔪᓄᑦ 

ᐊᖕᒪᓗᖅᓯᓯᒪᓪᓗᑎᒃ ᐃᒃᓯᕚᖃᑎᒌᔪᔪᓄᑦ ᐊᒻᒪᓗ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᓂᐊᓵᖅᑎᓪᓗᒋᑦ 

ᐅᓂᒃᑳᓕᐊᒦᑦᑐᓂᒃ ᐃᑐᑦᑎᕆᑦᓯᐊᖅᓱᑎᒃ ᖃᐅᔨᓴᕈᑎᖃᑎᒋᔪᔪᓄᑦ ᑲᑎᒪᑎᑕᐅᓪᓗᑎᒃ ᐃᒡᓗᓕᖕᒥ ᓅᕕᒻᒥᕆ 6 

ᐊᒻᒪᓗ7 ᐅᑎᓪᓗᒍᓗ ᐊᒻᒪᓗ ᒥᑦᑎᒪᑕᓕᖕᒥᓗ ᓅᕕᒻᒥᕆ 9 ᐊᒻᒪᓗ 10, 2011ᖑᑎᓪᓗᒍ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᖅᑑᑏᓖᑦ ᐸᕕᓐᓛᒃᑯᓐᓂᒃ ᐅᖃᐅᓯᐅᔪᕕᓂᕐᓄᑦ ᑭᐅᖁᔭᐅᓪᓗᑎᒃ 

ᑐᒃᓯᖅᑑᑕᐅᔪᓄᓪᓗ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᓴᖅᑭᐊᑎᕆᒃᑲᓐᓂᖁᔭᐅᓪᓗᑎᒃᑕᐅᖅ 

 

ᑎᒥᒋᔭᐅᔪᑦ ᑎᑎᖃᑎᒍᑦ ᐅᖃᐅᓯᖃᖅᑐᕕᓃᑦ ᓇᓗᓇᐃᖅᓯᓯᒪᓕᕐᓂᕋᖅᓱᑎᒃ ᐅᖃᖅᓯᒪᔪᑦ 

ᑐᓴᒐᒃᓴᐅᑎᒃᓴᖃᐅᑦᓯᐊᖏᓐᓂᖃᐅᓗᐊᕐᓂᖓᓐᓂᒃ ᐃᓚᖏᓐᓄᑦ ᐊᒻᒪᓗ ᐅᖃᐅᓯᖃᖅᓱᑎᒡᓗ 

ᐅᓂᒃᑳᓕᐊᕕᓂᕐᒨᓕᖓᔪᓄᓪᓗ ᐱᔾᔪᑎᖃᖅᑐᓂᒃ ᐸᕕᓐᓛᓐᑯᑦ 12.10.2(b)ᑯᑦ ᑐᒃᓯᖅᑑᑎᖓᓅᓕᖓᔪᓄᑦ.  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᖅᑑᑎᖃᖅᐳᑦ ᐸᕕᓐᓛᓐᑯᓐᓂᒃ ᑎᑎᖃᑎᒍᑦ ᑭᐅᖁᔨᓪᓗᑎᒃ 

ᐊᒻᒪᓗ ᑐᓴᒐᒃᓴᐅᑎᒃᓴᒃᑲᓐᓂᕐᓂᒡᓗ ᓴᖅᑭᐊᑎᕆᖁᔭᐅᓪᓗᑎᒡᓗ ᐅᖃᐅᓯᐅᔪᕕᓂᕐᓄᑦ ᐅᖃᐅᓯᖃᖁᔭᐅᓪᓗᑎᒃ 

ᐊᒻᒪᓗ ᑐᒃᓯᖅᑑᑕᐅᔪᕕᓂᕐᓄᓪᓗ ᑎᑎᕋᖅᑕᐅᔪᕕᓃᑦ ᖃᐃᑕᐅᓯᒪᓕᖅᑐᑦ ᐱᔾᔪᑎᖃᖅᑐᓄᑦ ᖁᓛᓂ 

ᑎᑎᕋᖅᓯᒪᔪᓄᑦ.  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᑎᓪᓚᕆᒍᒪᓗᐊᖅᓱᓂᔾᔪᒃ ᐸᕕᓐᓛᒃᑰᒡᒎᖅ 

ᐅᖃᓕᒫᖁᔨᓪᓗᓂᒋᑦ ᑎᑎᖃᑎᒍᑦ ᐅᖃᐅᓯᐅᔪᕕᓂᕐᓂᒃ ᑎᒥᒋᔭᐅᔪᓃᖔᕐᓂᑯᕕᓂᕐᓂᒃ ᖁᔭᓕᖁᔨᓪᓗᑎᒃ 

ᑎᑎᖃᑎᒍᑦ ᑐᒃᓯᕋᐅᑕᐅᔪᕕᓂᕐᓂᒃ, ᑲᑎᒪᔩᑦ ᑐᓴᖅᑎᑦᓯᒋᐊᒃᑲᓐᓂᕈᒪᕗᑦ, ᐅᑯᓄᙵ ᐱᓗᐊᖅᑐᒥᑦ 

ᐅᑯᓄᙶᖓᔪᓂᒃ ᑎᒥᒋᔭᐅᔪᓄᑦ ᐅᖃᐅᓯᐅᔪᕕᓂᕐᓄᑦ ᑭᐅᖁᔨᓪᓗᑎᒃ. 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ (QIA) 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᒃᑯᖏᑦ (QIA) ᓇᓗᓇᐃᖅᓯᓯᒪᔪᑦ ᑕᐃᒪᒎᖅ, ᓄᓇᓖᑦ ᐃᓄᖏᓐᓂᒃ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ ᐅᖃᖃᑎᖃᖃᑦᑕᖅᓱᑎᒃ ᐅᑯᐊ ᐅᖃᐅᓯᐅᖃᑦᑕᔪᔪᑦ 

(ᐊᓯᖏᓐᓄᓪᓗ) ᐅᖃᐅᓯᐅᖃᑦᑕᔪᔪᒡᒎᖅ ᐅᓇ ᐱᔾᔪᑎᒋᓪᓗᒍ 12.10.2(b) ᑐᒃᓯᖅᑑᑕᐅᔪᖅ: 

 ᓱᖕᒪᑦ ᑖᓐᓇ ᐅᔭᕋᒃᑕᕐᕕᓕᐅᓪᓚᕆᖕᓂᐊᓵᖅᑎᓪᓗᒋᑦ ᑭᖑᓂᑐᖄᓗᐊᓂ 

ᑐᒃᓯᖅᑑᑕᐅᓚᐅᖅᓯᒪᒋᐊᖓᓐᓂᒃ ᐊᒻᒪᓗ ᓱᖕᒪᑦ ᐊᑕᐅᑦᓯᒃᑯᑦ ᐊᖏᓂᖅᓴᒧᑦ ᐱᓕᕆᐊᕆᔨᒪᔭᖓᓐᓄᑦ 

ᑐᒃᓯᖅᑑᑕᐅᓚᐅᖏᒋᐊᖓᓐᓂᒃ ᐊᑕᐅᑦᓯᒃᑯᑦ 

 ᑐᒃᓯᖅᑑᑕᐅᔫᑉ ᐊᖏᔪᐊᓘᓛᕐᓂᐊᕐᓂᖓᓂᒃ 

 ᐃᒃᓴᕐᕕᒃᓴᐅᑉ ᓇᒦᓐᓇᔭᕐᓂᖓᓂᒃ 

 ᓱᓕᐊᖅᑕᕐᕕᐅᖃᑦᑕᖅᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ 

 ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ ᐱᕚᓪᓕᐅᑎᒃᓴᐃᑦ  

ᐱᑕᖃᒋᓐᓂᖓᓐᓂᒃ ᓱᓕ ᐱᓕᕆᐊᕆᔭᐅᔪᒧᑦ ᐱᕚᓪᓕᐅᑎᒃᓴᐃᑦ ᓴᖅᑭᐊᓇᔭᖅᑐᑦ 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᒃᑯᖏᑦᑕᐅᖅ ᐅᖃᖅᓯᒪᖕᒥᔪᑦᑕᐅᖅ ᐊᓯᐊᒍᖔᖅ ᖃᐅᔨᓴᕈᑎᖃᕆᐊᖃᕐᓂᖅ   

ᐃᓚᖃᓯᐅᔾᔭᐅᓯᒪᔪᖅ ᑐᒃᓯᖅᑑᑕᐅᔪᒥ ᑕᐅᑐᒐᖃᖅᑐᐃᓐᓇᐅᓪᓗᓂ ᐃᓚᐃᓐᓇᖓᓐᓅᓕᖓᓯᒪᔪᒃᑯᑦ 

ᐊᓯᐊᒍᖔᖅ ᐱᓕᕆᐊᖃᕐᓂᐊᕐᓂᕐᒥᑦ ᐊᓯᖓᒍᖔᖑᑎᑦᑐᒃᑯᖔᖅ ᐊᑕᖏᐅᑎᒃᓯᐊᕐᓗᒍᖔᖑᖏᑦᑐᖔᒃᑯᑦ.  

ᐃᓚᒋᐊᒃᑲᓐᓂᕐᒥᓗᒍ ᑕᒪᓐᓇ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᒃᑯᖏᑦᑕᐅᖅ ᐅᖃᖅᓯᒪᖕᒥᔪᑦᑕᐅᖅ 

ᓱᓐᓂᖅᐸᓪᓕᐊᔪᖅᑕᖃᓕᙱᒃᑲᓗᐊᕆᐊᖓᓐᓂᒃ ᖃᐅᔨᓴᕈᑎᒃᓴᑦ ᐸᕐᓇᐅᑏᑦ ᐱᔾᔪᑎᓖᑦ 

http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-REVIEW/14-12.10.2%20EXCEPTIONS/3-COMMENT/
http://ftp.nirb.ca/02-REVIEWS/ACTIVE%20REVIEWS/08MN053-BAFFINLAND%20MARY%20RIVER/2-REVIEW/14-12.10.2%20EXCEPTIONS/3-COMMENT/

ᐱᓕᕆᐊᕆᔭᐅᔪᒪᔪᒨᓕᖓᔪᓄᑦ ᐱᔾᔪᑎᓖᑦ ᑐᒃᓯᖅᑑᑕᐅᔪᒦᖃᓯᐅᔾᔭᐅᓯᒪᔪᑦ ᐃᓚᖃᓯᐅᔾᔭᐅᓯᒪᑎᒋᐊᖏᓐᓂᒡᓗ, 

ᐆᒃᑑᑎᒋᓗᒍ, ᑐᑭᓯᐅᖑᒪᓐᓇᑦᓯᐊᖅᑐᓂᒃ ᐸᕐᓇᐅᑎᑕᖃᙱᑦᑐᖅ ᖃᓄᖅ ᑕᒪᒃᑯᐊ ᐃᓄᓕᕆᓂᕐᒥᑦ-

ᐱᕙᓪᓕᐊᔪᓕᕆᓂᕐᒧᓪᓘᓕᖓᔪᑦ ᖃᓄᖅ ᖃᐅᔨᓴᖅᑕᐅᖃᑦᑕᓛᕆᐊᖏᓐᓂᒃ ᐱᑕᖃᙱᑦᑐᖅ 

ᑐᑭᓯᐅᒪᔭᐅᔪᓐᓇᖃᑦᑕᓛᖁᓪᓗᒋᑦ ᐊᒻᒪᓗ ᓴᓇᐅᒐᒃᓴᓄᑦ ᐃᓕᓴᐅᑕᐅᖃᑦᑕᓛᖅᑐᓂᒃ ᐊᑲᐅᓂᖅᓴᒃᑯᑦ, 

ᐃᓕᓐᓂᐊᖅᑐᓕᕆᓂᕐᒧᓪᓗ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐊᑐᐃᓐᓇᐅᔪᖅᑕᖃᖏᑦᑐᖅ 

ᐸᕐᓇᐅᑎᒃᓴᓂᒃ.  

 

ᐃᓚᒋᐊᒃᑲᓐᓂᕐᒥᓗᒍᑦᑕᐅᖅ, ᐅᖃᓕᒫᖅᓱᒋᑦ ᓄᓇᓕᖕᓃᖔᕐᓂᑯᐃᑦ ᐅᖃᐅᓯᐅᔪᑯᓃᑦ ᐊᑐᐃᓐᓇᐅᑎᑕᑯᓃᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᒃᑯᖏᓐᓄᑦ ᐃᓱᐊᓂ ᐅᐃᒍᖏᓐᓃᑦᑐᑦ B-ᒥ  ᓅᕕᒻᒥᕆ 4, 2011ᖑᑎᓪᓗᒍ 

ᖃᐃᑕᕕᓂᖏᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᓯᒪᔪᑦ ᐃᓱᒫᓗᑕᐅᖃᑦᑕᕐᓂᕋᖅᑕᐅᓪᓗᓂᒎᖅ 

ᐸᕕᓐᓛᓐᑯᑦ ᓅᑎᕆᓂᐊᖅᑐᕆᓪᓗᑎᒃ ᐱᖁᑎᒥᖕᓂᒃ ᐊᖏᔫᑎᓂᒃ ᐊᖏᓂᖅᓴᒥᑦ ᐱᓕᕆᐊᕆᔪᒪᔭᖓᓐᓄᑦ 

ᐊᖏᖅᑕᐅᖏᓐᓂᕈᑎᒃ ᖃᐅᔨᓴᕈᑕᐅᔭᕇᖅᓯᒪᓕᖅᑳᖅᑎᓪᓗᒍ ᐱᓕᕆᐊᕆᔪᒪᔭᖓ ᐊᒻᒪᓗ 

ᐊᐱᖅᑯᑕᐅᖃᑦᑕᓚᐅᕆᓪᓗᑎᒡᓗᒎᖅ ᖃᓄᖅ ᓱᓐᓂᖅᑐᖃᖅᐸᓪᓕᐊᓂᙱᒃᑲᓗᐊᕆᐊᖓᓐᓂᒃ 

ᖃᐅᔨᓴᖅᑕᐅᖃᑦᑕᓛᕆᐊᖏᓐᓂᒃ ᓴᓗᒻᒪᖅᓴᖅᑕᕕᓃᑦ.1  ᓄᓇᓖᑦᑕᐅᖅ ᐅᖃᖃᑦᑕᓚᐅᑦᑐᑦᑕᐅᒎᖅ 12.10.2(b) 

ᑐᒃᓯᖅᑑᑕᐅᓯᒪᔪᖅ ᑕᐅᑐᒐᕆᔭᐅᑐᐃᓐᓇᕆᐊᖃᕐᓂᕋᖅᑕᐅᓪᓗᓂ ᐃᒫᒃ ᐃᓱᒫᓗᑕᐅᓗᐊᖅᑐᖃᕆᐊᖃᙱᑦᑐᖅ 

ᐊᖏᔫᑕᐅᓂᖅᓴᒧᑦ ᑐᒃᓯᖅᑑᑕᐅᔪᖅ ᐊᒻᒪᓗ ᐃᓱᒫᓗᑕᐅᓯᒪᓂᕋᖅᑕᐅᓪᓗᓂᓗᑦᑕᐅᖅ ᐸᕕᓐᓛᓐᑯᑦ 

ᐱᓕᕆᐊᕆᔪᒪᔭᖓ 12.10.2(b) ᑐᒃᓯᑑᑎᒃᑯᑦ ᓴᖑᑎᑦᓯᓇᓱᐊᕈᑕᐅᑐᐃᓐᓇᕆᐊᖃᕐᓂᖓᓂᒃ ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᒋᓛᖅᑕᖓᓐᓄᑦ ᑕᒫᓖᒫᒨᓕᖓᔪᖅ ᐱᓕᕆᐊᕆᔪᒪᔭᓕᒫᖓᓐᓄᑦ ᐸᕕᓐᓛᒃᑯᑦ.2  

 

ᓄᓇᕗᒻᒥ ᒐᕙᒪᖓ (GN) 

 

ᓄᓇᕗᒻᒥ ᒐᕙᒪᖓ (GN) ᐅᖃᐅᓯᕆᔭᖏᑦᑎᒍᑦ ᑐᒃᓯᖅᑑᑎᓖᑦ ᑐᑭᓯᒋᐊᖅᑎᑦᓯᒋᐊᒃᑲᓐᓂᖁᔨᓪᓗᑎᒃ 

ᐸᕕᓐᓛᓐᑯᓐᓂᒃ ᖃᓄᖅ ᐱᓇᓱᐊᒐᕆᓂᐊᖅᑐᕆᓛᖅᑕᒥᓂᒃ ᐅᓂᒃᑳᓕᐊᓃᑦᑐᓂᒃ ᑲᑎᒪᔾᔪᑎᖃᖅᑎᓪᓗᒋᑦ 

ᐃᖃᓗᖕᓂ ᐊᑐᓕᖅᑎᑕᐅᔪᓐᓇᓛᕆᐊᖏᓐᓂᒃ 12.10.2(b) ᑐᒃᓯᖅᑑᑎᒋᔭᖓᓐᓄᑦ, ᐱᓗᐊᖅᑐᒥᒃ 

ᖃᐅᔨᓴᕈᑕᐅᓯᒪᔭᕇᖅᑐᓄᑦ ᖃᐅᔨᓴᕈᑕᐅᔭᕆᐊᖃᖅᑐᓄᓪᓗ ᑐᓴᒐᒃᓴᐅᑏᑦ ᑲᑎᖅᓱᖅᑕᐅᓂᐊᕆᐊᖏᑦᑕ 

ᑲᑎᖅᓱᖅᑕᐅᓚᐅᖅᓯᒪᖕᒪᖔᖏᑦᑕᓗ ᐊᒻᒪᓗ ᖃᐅᔨᓴᖅᑕᐅᒋᐊᒃᑲᓐᓂᕆᐊᖃᓛᖅᑐᓄᓪᓗ ᐱᔾᔪᑎᖃᖅᑐᓂᒃ 

ᐃᓄᖕᓄᑦ ᐱᒻᒪᕆᒋᔭᐅᔪᑦ ᐊᓐᓂᕆᒋᔭᐅᔪᓪᓗ ᐊᕙᑎᑦᑎᓐᓃᑦᑐᑦ /ᐃᓄᓕᕆᓂᕐᒨᓕᖓᔪᓪᓗ-

ᐱᕙᓪᓕᐊᔪᓕᕆᓂᕐᒨᓕᖓᔪᓪᓗ (VECs/VSECs).  ᓄᓇᕗᒻᒥ ᒐᕙᒪᖓ ᐃᓱᒫᓗᑎᖃᕐᓂᕋᕐᒥᔪᑦᑕᐅᖅ 

ᐊᖏᓛᕐᓂᖓᓐᓂᒃ ᐊᒥᓲᓛᕐᓂᐊᕐᓂᖏᓐᓂᒡᓗ ᐱᓕᕆᐊᕆᔪᒪᔭᐅᔪᑦ 12.10.2(b) ᑐᒃᓯᖅᑑᑎᒃᑯᑦ 

ᐅᖃᐅᓯᐅᓚᐅᖅᓯᒪᔪᑦ ᐱᒋᐊᕐᓂᓪᓚᕆᐊᓂᒃ ᐅᔭᕋᒃᑕᕐᕕᓕᐅᓕᕈᑎᒃ ᐱᓕᕆᐊᕆᔭᐅᓂᐊᖅᑐᕆᓚᐅᖅᓯᒪᔪᓄᑦ 

ᐃᓚᒋᓛᖅᑕᖓᓐᓄᑦ.  ᑕᒪᓐᓇ ᒪᓕᒡᓗᒍ, ᓄᓇᕗᒻᒥ ᒐᕙᒪᖓ ᐅᖃᖅᓯᒪᓕᖅᑐᑦ ᑖᓐᓇ ᑐᒃᓯᖅᑑᑦ 

ᑎᑎᕋᖅᓯᒪᓂᖏᑦ ᐋᖅᑭᒋᐊᖅᑕᐅᔪᓐᓇᕋᔭᕆᐊᖓᓐᓂᒃ ᐲᖅᑕᐅᑦᓯᐊᒻᒪᕆᒡᓗᑎᒃ ᐱᓕᕆᐊᕆᔭᐅᔪᒪᔪᑦ 

ᓱᓇᖃᕐᕕᒃᓴᐅᓇᔭᖅᑐᑦ ᓴᓇᔭᐅᓂᕆᓇᔭᖅᑕᖏᓐᓂᒃ ᑐᕌᖓᓪᓚᕆᙱᑦᑐᑦt ᐊᒡᔭᖅᑐᖅᑕᐅᓂᕆᓛᖅᑕᖏᓐᓂᒃ, 

ᓇᒧᙶᖅᑲᖅᑕᐅᓂᕆᓛᖅᑕᖏᓐᓂᒡᓗ ᑐᖅᑯᖅᑐᖅᑕᐅᓂᕆᓛᖅᑕᖏᓐᓄᓪᓗ ᓴᓇᔭᒃᓴᐃᑦ.  ᓱᓕᑦᑕᐅᖅ, 

ᓄᓇᕗᒻᒥ ᒐᕙᒪᖓ ᑐᒃᓯᖅᑑᑎᖃᖅᓯᒪᔪᑦ ᐸᕕᓐᓛᒃᑯᒡᒎᖅ ᑐᑭᓯᒋᐊᖅᑎᑦᓯᒃᑲᓐᓂᕆᐊᓖᑦ ᐊᒥᓱᓂᒃ 

ᐱᓕᕆᐊᕆᔪᒪᔭᖏᑦ ᐃᓚᖃᓯᐅᔾᔭᐅᓯᒪᔪᑦ 12.10.2(b) -ᒥ ᑐᒃᓯᖅᑑᑎᒋᔭᖓᓐᓄᑦ ᖃᓄᖅ 

ᑕᐅᑐᒐᖃᕆᐊᖏᓐᓂᒃ ᐊᑕᖏᑦᓯᐊᕐᓗᒍ ᐱᓕᕆᐊᕆᔪᒪᔭᖓᓐᓅᓕᖓᒋᐊᖓᓐᓂᒃ ᓄᓘᔮᖕᓂ 

ᐅᔭᕋᒃᑕᕐᕕᓕᐅᕈᒪᔾᔪᑎᒋᔭᖓᓐᓄᑦ. 

                                                
1
 ᑕᑯᒋᐊᕐᓗᒍ ᐆᒃᑑᑦ ᓄᓘᔮᓕᕆᔩᑦ ᑲᑎᒪᔨᕋᓛᖏᑦᑕ ᑲᑎᒪᔾᔪᑎᕕᓂᖏᓐᓃᑦᑐᖅ ᐅᑐᐱᕆ 14, 2011 ᐊᑖᓃᑦᑐᖅ 1.6 

ᓇᐃᒡᓕᒋᐊᖅᓯᒪᔪᒥ. 
2 ᑕᑯᒋᐊᕐᓗᒍ ᐆᒃᑑᑦ ᓄᓘᔮᓕᕆᔩᑦ ᒥᑦᑎᒪᑕᓕᖕᒥ ᑲᑎᒪᔨᕋᓛᖏᑦᑕ ᑲᑎᒪᔾᔪᑎᕕᓂᖏᓐᓃᑦᑐᖅ ᐅᑐᐱᕆ  19, 2011 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᒡᓚᒡᕕᐊᓃᑦᑐᖅ ᐊᑖᓃᑦᑐᖅ 5 ᐅᖃᐅᓯᖃᖃᑎᒌᒃᑎᓪᓗᒋᑦ ᑲᑎᒪᔨᕋᓛᑦ ᖃᓄᖅ 

ᑎᑎᕋᖅᑕᕕᓂᕐᒥᑦ ᐃᓱᒪᖃᕆᐊᖏᓐᓂᒃ. 

ᐅᖃᐅᓯᕆᓗᒋᒃ ᐃᓄᓕᕆᓂᕐᒨᓕᖓᔪᓪᓗ -ᐱᕙᓪᓕᐊᔪᓕᕆᓂᕐᒨᓕᖓᔪᓪᓗ 12.10.2(b) ᑐᒃᓯᖅᑑᑕᐅᔪᒦᑦᑑᒃ, 

ᓄᓇᕗᒻᒥ ᒐᕙᒪᖓ ᐅᖃᖅᓯᒪᔪᑦ ᐃᒻᒪᖄ ᑕᒪᒃᑯᐊ ᐱᓕᕆᐊᕆᔭᐅᔪᒪᔪᒨᓕᖓᓂᖓ 

ᖃᐅᔨᓴᕈᑎᖃᕐᖃᑦᑕᕐᓂᐊᕐᓂᕐᒥᑦ ᐋᖅᑭᒃᓱᖅᑕᐅᓯᒪᓗᓂ ᐱᓕᕆᐊᕆᔭᐅᖃᓯᔾᔭᐅᓗᓂᓗ 

ᐃᓄᓕᕆᓂᕐᒨᓕᖓᔪᓪᓗ -ᐱᕙᓪᓕᐊᔪᓕᕆᓂᕐᒨᓕᖓᔪᓄᓪᓗ ᖃᐅᔨᓴᕈᑕᐅᖃᑦᑕᓛᕐᓂᐊᕐᓂᖏᓐᓄᑦ 

ᐸᕐᓇᐅᒻᒧᑦ ᑭᖑᓪᓕᖅᐹᖅᓯᐅᑎᓄᐊᖅᑕᐅᖃᓯᐅᔾᔭᐅᓛᕐᓗᓂᓗ ᐅᓂᒃᑳᓕᐊᕆᓛᖅᑕᖓᓐᓄᑦ ᐸᕕᓐᓛᓐᑯᑦ 

ᓄᓘᔮᕐᓂ ᐱᓕᕆᐊᕆᔪᒪᔭᖓᓐᓄᑦ.  

 

ᓄᓇᕗᒻᒥ ᒐᕙᒪᖓ ᑐᒃᓯᖅᑑᑎᖃᔪᔪᑦ ᑕᐃᒃᑯᐊ ᐅᖃᐅᓯᐅᔪᔪᑦ ᑐᐊᕕᕐᓇᖅᑐᓕᕆᓂᕐᒥᑦ ᐊᒻᒪᓗ 

ᑯᕕᔪᓕᕆᓂᕐᒥᓪᓗ ᐸᕐᓇᐅᑎᒃᓴᓕᕆᔪᑦ ᐊᓯᔾᔨᖅᑐᐃᖁᔨᓪᓗᑎᒃ ᐱᓇᓱᐊᕆᓂᐊᖅᑕᖏᓐᓄᑦ 

ᓇᓪᓕᖅᑯᐊᖅᑎᑦᓯᓕᖅᑐᐃᓪᓗᑎᒃ ᐊᒻᒪᓗ ᐊᑦᑕᓇᖅᑐᓕᕆᔾᔪᑎᒋᓂᐊᖅᑕᐃᓄᓪᓗ ᑕᒡᕙᓃᑦᑐᓄᑦ  12.10.2(b) 

ᑐᒃᓯᖅᑑᑎᒋᔭᖓᓐᓄᑦ. ᓄᓇᕗᒻᒥ ᒐᕙᒪᖓ ᑐᒃᓯᖅᑑᑎᖃᔪᔪᑦᑕᐅᖅ 

ᑐᑭᓯᒋᐊᒻᖅᑎᑕᐅᒋᐊᒃᑲᓐᓂᕈᒪᓂᕋᖅᓱᑎᒃᑕᐅᖅ ᐆᒪᔪᓕᕆᓂᕐᒨᓕᖓᔪᓄᑦ, ᐋᖅᑭᒃᓱᐃᓕᕈᑎᒃ 

ᐱᓇᓱᐊᒐᕆᓂᐊᖅᑐᕆᔭᒥᓂᒃ ᐅᖃᐅᓯᐅᓚᐅᖅᑐᓂᒃ ᐃᓚᖃᓯᐅᔾᔨᖁᔨᓪᓗᑎᒃ ᐊᒥᓱᓂᒃ 

ᑐᒃᑐᓕᕆᓂᕐᒨᓕᖓᓛᖅᑐᓂᒃ ᐅᓪᓗᒥᒧᑦ  ᐱᓯᒪᓕᖅᑕᒥᖕᓂᒃ ᑕᒡᕗᙵᐃᖁᔭᐅᓪᓗᑎᒃ 12.10.2(b) 

ᑐᒃᓯᖅᑑᑎᒋᔭᖓᓐᓄᑦ, ᐊᒻᒪᓗ ᐊᑐᐃᓐᓇᐅᑎᑦᓯᖁᔨᒋᓪᓗᑎᒃᑕᐅᖅ ᐅᓪᓗᒥᒨᓕᖅᑐᖅᓯᒪᔪᒥᑦ ᐊᓄᖅ 

ᐆᒪᔪᓕᕆᖃᑦᑕᓛᕆᐊᒥᓂᒃ ᐸᕐᓇᐅᓯᐊᒥᑎᒍᑦ ᐊᒻᒪᓗ ᐋᖅᑭᒃᓯᓗᑎᒃᑕᐅᖅ ᖃᓄᖅ ᑲᒪᖃᑦᑕᓛᕆᐊᒥᓂᒃ 

ᐆᒪᔪᓂᒃ ᐊᖏᔫᑕᐅᓂᖅᓴᓂᒃ ᐊᖅᑯᓵᖅᓯᓐᓂᕋᐃᒍᒥᒃ.  ᑐᓴᒐᒃᓴᐅᑎᒃᓴᒃᑲᓐᓂᕐᓂᒃᑕᐅᖅ ᑲᖏᖅᖢᒡᔪᐊᒥ 

ᐃᒃᐱᑭᑦᑐᕐᔪᐊᕐᒥ ᓴᓇᔨᖏᓐᓄᑦ ᓇᔪᖅᑕᐅᖃᑦᑕᓛᖅᑐᓄᑦ ᐅᒥᐊᕐᔪᐊᑦ ᑲᓕᒐᖏᓐᓃᖃᑦᑕᓛᖅᑐᓄᑦ 

ᑐᒃᓯᖅᑑᑎᖃᕐᒥᔪᑦᑕᐅᖅ.  

  

ᓄᓇᖃᖅᑳᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ ᑲᓇᑕᒥ  ᐃᓄᓕᕆᔨᑐᖃᒃᑯᑦ  

 (AANDC) 

 

ᐱᒋᕐᓂᒻᒪᕆᐊᓂᒃᑕᐅᖅ, ᑎᒥᒋᔭᐅᔪᑦ ᐊᓯᖏᑎᑐᑦᑕᐅᖅ ᐅᖃᐅᓯᖃᖃᑕᐅᓚᐅᖅᑐᑎᑐᑦ, 

ᓄᓇᖃᖅᑳᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ ᑲᓇᑕᒥ  ᐃᓄᓕᕆᔨᑐᖃᒃᑯᑦ  

(AANDC) ᐅᖃᖅᓯᒪᔪᑦ ᐱᓕᕆᐊᕆᔭᐅᔪᒪᔪᑦ ᐊᒦᓲᓂᐊᕆᐊᖏᓐᓂᒃ ᐊᖏᔫᑕᐅᓂᐊᕆᐊᖏᓐᓂᒡᓗ 

ᖃᐅᔨᓴᕈᑕᐅᖁᔭᐅᐅᙱᑦᑐᓄᑦ ᐃᓚᖃᓯᐅᔾᔭᐅᓯᒪᔪᑦ ᓯᕗᓪᓕᖅᐹᒥᑦ ᑕᐃᒪᐃᑦᑐᖅᑕᖃᕆᐅᕐᓂᖓᓂᒡᓗ 

ᐊᑐᐊᒐᖃᐅᑦᓯᐊᖏᓐᓂᖓᓂᒡᓗ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᑎᒍᑦ  ᐱᔾᔪᑎᖃᖅᑐᓄᑦ ᐃᓚᖓᓐᓂ. 

12.10.2(b)ᒥ ᖃᐅᔨᓴᕈᑕᐅᒋᐊᖃᙱᑦᑐᖅᑕᖃᕐᓂᖓᓐᓄᑦ  ᓄᓇᖃᖅᑳᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ 

ᐱᕙᓪᓕᐊᔪᓕᕆᔩᓪᓗ ᑲᓇᑕᒥ  ᑕᐃᒪ ᐃᓱᒪᓕᖅᑐᑦ ᐊᑐᓕᖁᔨᔪᒪᓪᓗᑎᒃ ᑲᑎᒪᔩᑦ ᑕᒪᑐᒥᙵ 

ᐅᔾᔨᖅᑐᑦᓯᐊᕆᐊᖃᓚᖓᓕᕐᓂᖏᓐᓂᒃ.  ᓄᓇᖃᖅᑳᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ 

ᑲᓇᑕᒥ ᑐᓴᐅᒪᒋᐊᒃᑲᓐᓂᖁᔨᓪᓗᑎᒃ ᐅᖃᖅᓯᒪᔪᑦ ᑕᒪᒃᑯᐊ ᐱᓕᕆᐊᕆᔭᐅᔪᒪᓛᖅᑐᑦ 

ᑭᒡᓕᖃᖅᑎᑕᐅᖁᔨᓪᓗᑎᒃ ᓯᕗᒻᒧᒋᐊᒃᑲᓐᓂᕈᑕᐅᓇᓱᐊᑐᐃᓐᓇᕆᐊᖃᖅᑐᑦ ᐅᔭᕋᒃᑕᕐᕕᓕᐅᕈᒪᔾᔪᑎᖓᓐᓄᑦ, 

ᐆᒃᑑᑎᒋᓗᒋᑦ ᓴᕕᕋᔭᒃᓴᖅᓯᐅᕐᓂᖅ ᐊᒻᒪᓗ ᖃᐅᔨᓴᕈᑎᓂᒃ ᑲᑎᖅᓱᐃᓂᖅ ᐊᒻᒪᓗ ᐱᓕᕆᐊᖃᕐᓂᐊᕐᓂᕐᒧᑦ 

ᐱᓇᓱᐊᒐᕆᔪᒪᔭᐅᔪᓪᓗ ᐱᓕᕆᐊᕆᔭᐅᑐᐃᓐᓇᑲᐃᓐᓇᖃᑦᑕᓛᖅᑐᑦ ᕿᓚᒥ.  ᑭᓯᐊᓂᑦᑕᐅᖅ 

ᐃᓄᓕᕆᔨᑐᖃᒃᑯᑦᑕᐅᖅ ᐅᖃᔪᔪᑦ ᓯᕗᙵᓂ ᐱᓇᓱᐊᒐᕆᔭᐅᔪᒪᔪᑦ  ᐃᓚᖃᕆᐊᖃᔾᔮᖏᓐᓂᖏᓐᓂᒃ 

ᓯᕗᓂᒃᓴᑯᑖᒧᑦ ᓴᓇᔭᐅᓂᕆᓛᖅᑕᖓᓐᓄᑦ ᐅᔭᕋᒃᑕᕐᕕᒃᓴᐅᑉ ᐅᔭᕋᒃᑕᕐᖃᑦᑕᓛᕐᓂᕐᒧᓪᓗ ᐆᒃᑑᑎᒋᓗᒋᑦ 

ᑕᒪᒃᑯᐊ ᓄᓇᓕᐅᑉ ᒪᑭᒪᔾᔪᑎᖏᑦ ᐊᖅᑯᑏᑦ, ᐃᒡᓗᐃᑦ, ᖃᕆᑕᐅᔭᖅᑎᒎᕈᓐᓇᐅᑏᑦ, ᐃᓄᖕᓄᓪᓗ ᐱᔨᑦᓯᕋᐅᑏᑦ 

ᐊᑐᖅᑕᐅᔭᕆᐊᖃᕐᓂᐊᖅᑐᑦ.  ᐃᓄᓕᕆᔨᑐᖃᒃᑯᑦᑕᐅᖅ ᑐᓴᐅᒪᒋᐊᒃᑲᓐᓂᖁᔨᓪᓗᑎᒃ ᐅᖃᖅᓯᒪᖕᒥᔪᑦᑕᐅᖅ 

ᐃᓄᖕᓄᑦ ᐃᓱᒫᓗᑕᐅᖃᑦᑕᓕᕐᓂᕋᖅᓱᓂᐅᒃ ᐱᓕᕆᐊᕆᕝᕕᐅᔪᒪᓂᖓᓂᒃ ᐃᒃᐱᑭᑦᑐᕐᔪᐊᖅ.  

 

ᐅᑲᐅᓯᕕᓂᖏᓐᓂ ᖃᐃᓯᒪᓕᖅᑕᒥᖕᓂ, ᓄᓇᖃᖅᑳᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ 

ᑲᓇᑕᒥ  ᐃᓄᓕᕆᔨᑐᖃᒃᑯᑦ  ᑐᓴᒐᒃᓴᐅᑎᒃᓴᖃᐅᑦᓯᐊᖏᓐᓂᖃᐅᕐᓂᖓᓐᓂᒃ ᐊᒥᓱᓄᑦ 

ᐱᓕᕆᐊᕆᔪᒪᔭᖏᓐᓄᑦ ᐊᒻᒪᓗ ᑕᐃᒃᑯᓇᓂ ᑐᓴᒐᒃᓴᐅᑎᒃᓴᓕᐊᕕᓂᖏᓐᓂ ᐱᓕᕆᐊᖃᕈᒪᔾᔪᑎᖏᓐᓂ 

ᐊᒻᒪᓗ ᓄᓘᔮᒃᓂ ᓯᕗᓪᓕᖅᐹᖅᓯᐅᑎᓃᑦᑐᓂᓗ ᐅᓂᒃᑳᓕᐊᕕᓂᖏᓐᓂ.  ᓄᓇᖃᖅᑳᖅᓯᒪᔪᓕᕆᔩᑦ 

ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᓪᓗ ᑲᓇᑕᒥ  ᐃᓄᓕᕆᔨᑐᖃᒃᑯᑦ ᑐᒃᓯᖅᑑᑎᓖᑦ, ᐱᓕᕆᐊᖃᕈᒪᔪᖅ 

ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᐊᑐᐃᓐᓇᐅᑎᑦᓯᓯᒪᓕᖅᑳᖅᑎᓪᓗᒍ ᐊᒻᒪᓗ ᑐᑭᓯᒋᐊᖅᑎᑦᓯᓯᒪᓕᖅᑳᖅᑎᓪᓗᒍᓗ, 

ᑎᒥᒋᔭᐅᔪᑦ ᐅᖃᐅᓯᖃᕐᕕᖃᖅᑎᑕᐅᕕᖃᖁᓪᓗᓂᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᓵᖅᑎᓪᓗᒋᑦ ᐆᒧᙵ 12.10.2(b) ᑐᒃᓯᖅᑑᑕᐅᔪᒧᑦ. 

 

ᑲᓇᑕᒥ ᐃᖏᕐᕋᔪᓕᕆᔩᑦ (TC) 

 

ᑲᓇᑕᒥ ᐃᖏᕐᕋᔪᓕᕆᔩᑦ (TC) ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᐱᑎᑕᐅᔪᒪᓂᕋᖅᓱᑎᒃ ᑐᒃᓯᖅᑑᑎᖃᔪᔪᑦ ᐊᒻᒪᓗ 

ᐅᖃᐅᓯᖃᕆᐊᒃᑲᓐᓂᖁᓪᓗᓂᒋᑦ ᐸᕕᓐᓛᒃᑯᑦ ᒪᑯᓄᙶᒐᔪᓂᒃ:  

 ᐅᓰᔭᐃᔭᐅᑎᓂᒃ ᐅᓯᖃᑦᑕᐅᑎᓂᒡᓗ ᐊᒡᔭᖅᑑᒻᒥᑦ ᐅᒥᐊᕐᔪᐊᑉ ᑲᓕᒐᖓᓐᓂᒃ 

ᐱᓂᐊᖅᑐᕆᓯᒪᓂᖏᓐᓂᒃ; 

 ᐅᒥᐊᔪᐊᑉ ᑲᓕᒐᖓᓐᓂ  ᐃᒡᓗᕋᓛᓂᒃ ᓴᓇᔨᓄᑦ ᓇᔪᖅᑕᐅᕕᒃᓴᓂᒃ ᐃᒃᐱᑭᑦᑐᕐᔪᐊᕐᒥ 

ᐊᑐᖃᑦᑕᕐᓂᐊᖅᑐᕆᓂᖏᑦ; 

 2012-2013-ᒥᓗ ᐅᒥᐊᔪᐊᑉ ᑲᓕᒐᖓᓐᓃᑎᑦᓯᖃᑦᑕᕐᓂᐊᖅᑐᕆᓪᓗᑎᒃ ᐅᑭᐅᒃᑯᑦ 

ᐅᖅᓱᒃᓴᖁᑎᒃᓴᕆᖃᑦᑕᕐᓂᐊᖅᑕᐃᓂᒃ; ᐊᒻᒪᓗ 

 ᐅᖅᓱᕐᔪᐊᒥᑎᖅᓯᒪᑎᑦᓯᒃᑲᐃᓕᓂᕐᒧᑦ ᐸᕐᓇᐅᑎᒃᓴᓂᒃ ᑲᓇᑕᒥ 

ᐃᖏᕐᕋᔪᓕᕆᔨᒃᑯᖏᓐᓄᐊᓯᔭᕆᐊᓖᑦ  2012ᒥ ᐅᒥᐊᕐᔪᐊᑦ ᐅᓯᖃᑦᑕᐅᑏᑦ 

ᑎᑭᐅᑎᓂᐊᓵᖅᑎᓪᓗᒋᑦ. 

 

 

ᑲᓇᑕᒥ ᐊᕙᑎᓕᕆᔨᒃᑯᑦ (EC) 

 

ᑲᓇᑕᒥ ᐊᕙᑎᓕᕆᔨᒃᑯᑦ (EC) ᐊᑐᓕᖁᔨᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᒋᑐᐃᓐᓇᕆᐊᖃᖅᑕᖓᓐᓄᑦ 12.10.2(b) ᖃᐅᔨᓴᕈᑕᐅᔭᕆᐊᖃᔾᔮᖏᑦᑐᓅᖓᔪᖅ 

ᑭᒡᓕᖃᖅᑎᑕᐅᕕᖃᖁᑦᓱᓂᒋᑦ ᐱᓕᕆᐊᕆᔭᐅᔪᒪᔪᑦ ᑕᒪᒃᑯᐊ ᐅᓰᔭᖅᑕᐅᖃᑦᑕᓛᕐᓂᐊᕐᓂᖏᓐᓅᖓᓯᒪᔪᑦ 

ᑕᐃᒫᑦᓯᐊᖅ ᐊᑦᑕᓇᖅᑐᖅᑕᐃᓕᒪᑎᑦᓯᑦᓯᐊᓂᒃᑯᑦ ᐊᒻᒪᓗ ᑕᒪᒃᑯᐊ ᐱᖁᑎᒃᓴᖏᑦ 

ᐃᓕᐅᖃᖅᑐᖅᑕᐅᑦᓯᐊᕐᓗᑎᒡᓗ ᐸᓚᐃᔭᖅᓯᒪᑦᓯᐊᕐᓗᑎᒡᓗ ᐊᑐᖅᑕᐅᓇᔭᖅᑐᑦ 

ᐅᔭᕋᒃᑕᕐᕕᓕᐅᖅᐸᓪᓕᐊᓂᖏᓐᓂ. ᑲᓇᑕᒥ ᐊᕙᑎᓕᕆᔨᒃᑯᑦ ᐅᖃᕆᐊᒃᑲᓐᓂᖅᓯᒪᖕᒥᔪᑦᑕᐅᖅ ᑕᒪᒃᑯᐊ 

ᐱᓕᕆᐊᕆᔭᐅᓂᐅᓴᔪᑦ ᐊᖏᖅᑕᐅᓯᒪᔭᕇᖅᑳᖅᑎᓪᓗᒋᑦ ᑕᐃᒫᑦᓯᐊᖅ ᖃᓄᑎᒋ ᐊᖏᓂᑲᖅᑎᒋᓛᕆᐊᖏᓐᓂᒃ 

ᒥᑭᓂᖃᖅᑎᒋᓛᕆᐊᖏᓐᓂᒡᓗ ᐅᖃᐅᓯᐅᑦᓯᐊᕆᐊᓖᑦ, ᐸᕐᓇᐅᓯᐅᕈᑕᐅᑦᓯᐊᕐᓯᒪᓗᑎᒡᓗ 

ᐱᓕᕆᐊᕆᔭᐅᑦᓯᐊᕐᓗᑎᒡᓗ ᑕᒪᒃᑯᐊ ᐊᕙᑎᒦᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᖏᓐᓂᖅᓴᐅᔪᓐᓇᖁᓪᓗᒋᑦ 

ᐊᕙᑎᒥᐅᑕᓃᑦᑐᑦ ᖃᐅᔨᓴᕈᑎᖃᖅᑳᕆᐊᖃᕋᔭᖅᑐᑦ  ᐊᒻᒪᓗ ᑕᒪᕐᒥᓕᒫᓂᒃ 

ᓱᓐᓂᖅᑐᖅᑕᖃᖅᐸᓪᓕᐊᓕᙱᒃᑲᓗᐊᕆᐊᖓᓐᓂᒃ ᖃᐅᓕᓴᖃᑦᑕᕐᓗᑎᒡᓗ, ᑐᓴᐅᒪᔭᐅᑦᓯᐊᕆᐊᖃᖅᑐᖅ 

ᐃᒃᐱᓇᓪᓚᕆᖕᓂᖓ ᐱᔾᔪᑎᓕᒃ ᖃᐅᔨᓴᕈᑎᓄᑦ ᑐᓴᒐᒃᓴᐅᑎᓕᐅᕆᐊᖃᕐᓂᖅ ᓄᓇᓯᐅᑎᑯᑖᑉ 

ᐊᖅᑯᑎᒃᓴᕆᓛᖅᑕᖓᓐᓂᒃ. ᑲᓇᑕᒥ ᐊᕙᑎᓕᕆᔨᒃᑯᑦ ᐊᑐᓕᖁᔨᔪᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᕐᓂᖓᓄᑦ 

ᐱᓕᕆᐊᕆᔭᐅᔪᒪᔪᖅ ᐊᓯᔾᔨᖅᑐᖅᑕᐅᑐᐃᓐᓇᕆᐊᖃᓛᕐᓂᖓᓐᓂᒃ ᐱᓇᓱᐊᒐᕆᔭᐅᔪᒪᔪᓄᑦ ᐅᑯᑎᒎᓈᖓᔪᑦ 

12.10.2(b) ᑐᒃᓯᖅᑑᑕᐅᔪᒃᑯᑦ ᐊᓯᔾᔨᖅᑐᖅᑕᐅᖏᑲᓗᐊᕐᓗᑎᐅᓐᓃᖑᑐᐃᓐᓇᕆᐊᖃᕐᓂᖏᓐᓂᒃ.  

 

ᑲᓇᑕᒥ ᐊᕙᑎᓕᕆᔨᒃᑯᑦ ᑐᓴᐅᒪᖁᔨᔪᑦ ᐊᓯᐊᒍᖔᖅ ᖃᐅᔨᓴᕈᑎᖃᕆᐊᖃᕐᓂᖅ ᐃᓚᖃᓯᐅᔾᔭᐅᓯᒪᔪᑦ ᐅᕙᓂ 

12.10.2(b) ᑐᒃᓯᕋᐅᑕᐅᔪᒥ ᐅᖃᖅᓯᒪᔪᖅᑕᖃᖏᓐᓂᖓᓐᓂᒃ ᐱᓕᕆᐊᖃᕈᒪᔪᖅ 

ᐱᓕᕆᐊᖃᖅᑎᒋᔪᓐᓇᕋᔭᕆᐊᖓᓐᓂᒃ ᖃᐅᔨᓴᕈᑕᐅᖏᒋᐊᖃᓛᖅᑐᓄᑦ.   ᑲᓇᑕᒥ ᐊᕙᑎᓕᕆᔨᒃᑯᑦ 

ᑐᒃᓯᖅᑑᑎᖃᔪᖕᒥᔪᑦᑕᐅᖅ ᐸᕕᓐᓛᓐᑯᓐᓂᒃ ᓴᖅᑭᖅᑎᑦᓯᖁᔨᓪᓗᑎᒃ ᓇᓖᖕᓂᒃ ᑕᒡᕙᓃᑦᑐᓂᒃ 12.10.2(b) 

ᑐᒃᓯᕋᐅᑕᐅᔪᒥ ᐅᕙᑦᓯᐊᕈᒋᐊᒃᑲᓐᓂᖅ ᐱᓕᕆᐊᖃᕋᔭᕆᐊᖏᓐᓂᒃ ᐊᒻᒪᓗ ᖃᐅᔨᓴᕈᑎᖏᓐᓄᑦ 

ᐃᓚᖃᓯᐅᔾᔨᖁᔨᓪᓗᑎᒃ ᐅᖃᐅᓯᐅᔭᕆᐊᖃᕐᓂᐊᕐᓂᖓᓐᓂᒃ ᐊᑐᕐᓂᖃᕋᔭᑦᓯᐊᖅᑐᓂᒃ, ᑮᓇᐅᔭᓕᕆᓂᕐᒧᓪᓗ 

ᐊᒻᒪᓗ ᐊᕙᑎᓕᕆᓂᕐᒧᓪᓗ  ᐊᒃᑐᐃᓂᖃᕋᔭᖅᑐᓂᒃ ᐊᑐᓕᖅᑎᑕᐅᓂᐊᕐᓂᕈᑎᒃ ᐃᓚᐃᓐᓇᖏᑦ 

ᐱᓕᕆᐊᕆᔭᐅᔪᒪᔪᑦ ᑕᒡᕙᓃᑦᑐᑦ 12.10.2(b) ᑐᒃᓯᕋᐅᑕᐅᔪᒦᑦᑐᑦ.  ᐊᒻᒪᓗᑦᑕᐅᖅ, 

ᐅᖃᐅᓯᐅᒋᐊᒃᑲᓐᓂᖅᓯᒪᔪᖅ ᐊᓯᖔᖏᑦᑎᒍᑦ ᐱᓕᕆᐊᖃᕈᓐᓇᓛᕐᓂᕋᖅᑕᒥᑎᒍᑦ ᐅᑭᐅᖑᑎᓪᓗᒍ 

ᐅᑮᑎᑕᐅᖃᑦᑕᕋᔭᕆᐊᖓᓐᓂᒃ 20 ᒥᓕᐊᓐ ᓖᑕᑐᖅᑎᒋᔪᒥᑦ ᐅᖅᓱᒃᓴᒥᑦ ᐅᓯᖃᑦᑕᐅᑦ ᐅᒥᐊᕐᔪᐊᖅ 

ᐃᒃᐱᑭᑦᑐᕐᔪᐊᒥ ᐊᑐᐃᓐᓇᐅᔪᖅᑕᖃᖏᓐᓂᖓᓐᓂᒃ ᑐᓴᒐᒃᓴᐅᑎᒃᑯᑦ.  

 

ᑲᓇᑕᒥ ᐊᕙᑎᓕᕆᔨᒃᑯᑦ ᐅᖃᖅᓯᒪᔪᑦ ᐱᓕᕆᐊᕆᔭᐅᖃᑦᑕᕐᓂᐊᖅᑐᑦ 12.10.2(b) ᑯᑎᒎᓇ 

ᖃᐅᔨᓴᖅᑕᐅᖃᑦᑕᖁᔨᓪᓗᑎᒃ ᐊᒻᒪᓗ ᐊᔾᔨᒌᖕᓂᖏᑦ ᐊᔾᔨᐅᖏᓐᓂᖏᓐᓂᒡᓗ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᔪᑦ ᐊᒻᒪᓗ ᖃᐅᔨᒪᔭᐅᓕᖅᑐᓪᓗ ᐊᑐᐃᓐᓇᐅᑎᑕᐅᔪᑦ ᓯᕗᓪᓕᖅᐹᒥ 

ᐅᓂᒃᑳᓕᐊᖏᓐᓃᑦᑐᑦ.   ᓇᓗᓇᐃᖅᑕᐅᓯᒪᓕᖅᑐᖅ ᖃᓄᖅ ᐱᓕᓕᕆᐊᖃᕐᓂᐊᕐᓂᒃᑯᑦ 

ᒪᓕᒃᑕᐅᖃᑦᑕᕋᔭᖅᑐᓕᐊᖑᓯᒪᔪᑦ ᐃᓚᑰᓗᐊᕐᓂᖃᐅᕐᓂᖏᓐᓂᒃ ᖃᐅᔨᓴᕐᓂᐊᕐᓂᕐᒥᑦ ᐆᒪᔪᖅᑕᖃᓲᓂᒃ 

ᐅᖃᐅᓯᐅᒃᑲᓐᓂᕆᐊᖃᓛᕐᓂᖓᓂᒡᓗ ᑕᐃᒫᑦᓯᐊᖅ ᐅᔭᕋᒃᑕᕐᕕᓕᐅᕐᓂᐊᓵᖅᑎᓪᓗᒋᑦ ᐱᓕᕆᐊᕆᔪᒪᓛᖅᑕᖏᑦ 

ᖃᖓᑐᐃᓐᓇᒃᑯᑦ ᐊᕐᕌᒍᒥ ᐋᖅᑭᒃᓯᒪᑦᓯᐊᕐᔫᒥᖃᑦᑕᕐᓂᐊᕐᒪᑕ.   ᑭᖑᓐᓂᖅᐹᒧᑦ ᑕᐃᒪ, ᑲᓇᑕᒥ 

ᐊᕙᑎᓕᕆᔨᒃᑯᑦ ᐅᖃᕕᓂᖏᑦᑎᒍᑦ ᖃᐃᑕᐅᓯᒪᓕᖅᑐᓄᑦ ᐊᒥᓱᒻᒪᕆᐅᓂᖏᓐᓂᒡᒎᖅ 

ᑐᓴᕆᐊᖅᑎᑕᐅᒋᐊᒃᑲᓐᓂᕈᒪᔾᔪᑏᑦ ᐊᒻᒪᓗ ᐊᑐᓕᖁᔭᐅᔪᓪᓗ ᐊᑲᐅᓂᖅᓴᒃᑯᑦ 

ᐱᓕᕆᐊᖃᕈᓐᓇᕐᓂᐊᕐᓂᕐᒨᖓᔪᑦ ᑐᒃᓯᕋᐅᑎᒃᑰᖓᔪᑦᐊᕙᑎᓕᕆᓂᕐᒨᓕᖓᔪᑦ, ᐅᖃᐅᓯᐅᔭᕆᐊᖃᓛᕐᓂᖏᓐᓂᒃ 

ᐸᕕᓐᓛᓐᑯᓐᓄᑦ.  

 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ (DFO) 

 

ᑐᓂᓚᐅᖅᑕᒥᓄᑦ ᐅᖃᐅᓯᕐᒥᓅᖓᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᐊᖅᑕᕕᓂᖏᑦ, ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᑦ (DFO) ᐊᐱᖅᑯᑎᖃᖅᑐᑦ ᑕᒪᒃᑯᐊᒡᒎᖅ ᐃᓚᖏᑦ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᑦ 

ᐅᔭᕋᒃᑕᕐᕕᓕᐅᕐᓂᐊᓵᖅᑎᓪᓗᒋᑦ (ᐆᒃᑑᑎᒋ.ᓗᒋᑦ. ᒥᑦᑕᕐᕕᒃᓴᐃᑦ, ᐃᒡᓗᖃᕐᕕᒃᓴᐃᑦ ᐊᒻᒪᓗ 

ᐊᑐᕆᐊᓕᐅᕐᕕᒋᔪᒪᔭᖏᓪᓗ) ᐃᑲᔫᑎᒃᓴᑐᐃᓐᓇᐅᓇᔭᕐᒪᖔᖏᑦᑕ ᐅᔭᕋᒃᑕᕐᕕᓕᐅᖅᐸᓪᓕᐊᓛᕐᓂᕐᒧᑦ 

ᑐᖅᑯᖅᑎᕆᑐᐃᓐᓇᖏᓪᓗᑎᒃ ᐱᖁᑎᒃᓴᕆᓛᖅᑕᒥᓂᒃ.  ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐃᓚᖏᓐᓂᒃ 

ᐃᓱᒫᓗᑎᖃᕐᓂᕋᖅᓱᑎᒃ ᐅᖃᖅᓯᒪᔪᑦ (ᐆᒃᑑᑎᒋᓗᒍ ᐅᒥᐊᕐᔪᐊᒃᑯᑦ ᐊᒡᔭᖅᑐᐃᖃᑦᑕᓛᕐᓂᖅ) ᑭᖑᒻᒧᑦ 

ᐊᒃᑐᐃᓂᖃᓪᓚᒋᒐᔭᖅᑐᖅ ᐊᕙᑎᓕᕆᓂᕐᒥᑦ ᖃᐅᔨᓴᒪᕈᑎᒃᓴᓂᒃ ᑲᑎᖅᓱᕐᓂᐊᕐᓂᕆᓛᖅᑕᖏᓐᓄᑦ ᓄᓘᔮᒃᓂ 

ᐱᓕᕆᐊᕆᔪᒪᔭᖓᓐᓄᑦ.  ᐃᓱᒫᓗᑎᖃᕐᓂᕋᖅᓱᑎᒃᑕᐅᖅ ᐊᖏᖅᑕᐅᔪᒪᓂᕐᒥᓄᑦ 

ᓴᓇᔪᒪᓛᖅᑕᖏᓐᓄᓅᓕᖓᔪᓄᑦ 12.10.2(b) ᑐᒃᓯᑑᑎᒋᓯᒪᔭᖓᓐᓄᑦ ᖃᐅᔨᓴᕈᑕᐅᔭᕆᐊᖃᔾᔮᖏᑦᑐᒧᑦ 

ᐊᒻᒪᓗ ᓴᖑᑎᑦᓯᓇᓱᐊᖅᑑᔮᑐᐃᓐᓇᕆᐊᖃᖅᓱᑎᒡᓗ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒋᓛᖅᑕᖏᓐᓄᑦ 

ᐊᑐᓕᖁᔨᒃᓴᓂᒃ ᓴᖅᑭᐊᑎᕆᔭᕆᐊᖃᓕᕐᓂᖅᐸᑕ ᐱᔾᔪᑎᖃᖅᑐᓄᑦ ᓇᒦ ᐊᒻᒪᓗ ᖃᓄᖅ 

ᑎᑎᖅᑐᒐᖅᓯᒪᓛᕐᓂᐊᕆᐊᖏᓐᓄᓪᓗ ᐱᓕᕆᐊᕆᓛᖅᑕᖏᓐᓅᓕᖓᔪᓂᒃ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒡᓗ ᐃᖃᓗᐃᑦ ᐃᖃᓗᒃᑕᐅᓲᓪᓗ  ᖃᐅᔨᓴᕈᑕᐅᔪᒦᑦᑐᑦ. 

 

ᑲᓇᑕᒥ ᓄᓇᒥᐅᑕᓕᕆᔨᒃᑯᑦ  (NRCan) ᐊᒻᒪᓗ ᓄᓇᕗᑦ ᑐᙵᕕᒃᑯᓪᓗ  (NTI) 

 

ᑕᐃᒃᑯᐊᖑᒐᓗᐊᖅᑎᓪᓗᒋᑦ ᐅᖃᐅᓯᐅᔪᕕᓃᑦ ᑐᓂᔭᐅᓯᒪᓕᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑲᓇᑕᒥ ᓄᓇᒥᐅᑕᓕᕆᔨᒃᑯᖏᓐᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᓪᓗ ᐅᖃᐅᓯᕕᓂᖏᑦ ᑲᑎᒪᔨᓄᑦ 

ᐃᓱᒪᒃᓴᖅᓯᐅᕈᑕᐅᓛᖅᑐᑦ, sᐅᓂᒃᑳᓕᐊᒨᓕᖓᔪᓄᑦ ᐃᓱᒫᓗᑎᖏᑦ 12.10.2(b) ᑐᒃᓯᖅᑑᑕᐅᔪᒧᑦ 

ᓇᓗᓇᐃᖅᑕᐅᓚᐅᙱᑦᑐᑦ. 

ᓄᓇᓕᖕᓄᑦ ᑭᒡᒐᖅᑐᐃᔩᑦ ᐊᒻᒪᓗ ᑎᒥᒋᔭᐅᔪᓪᓗ ᑲᑎᒪᑎᑕᐅᓚᐅᖅᑐᑦ 

 

ᖃᐅᔨᒪᔭᐅᔪᐃᓐᓇᐅᓕᖅᑐᖅ ᑕᒪᒃᑮᒃ ᐸᕕᓐᓛᓐᑯᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᓪᓗ 

ᑭᒡᒐᖅᑐᐃᔨᒋᔭᐅᔪᑦ ᑲᑎᒪᖃᑕᐅᓚᐅᕐᓂᖏᓐᓂᒃ ᒫᓐᓇᕋᑖᖑᓚᐅᖅᑐᖅ ᓄᓇᓕᖕᓄᑦ ᑭᒡᒐᖅᑐᐃᔨᒋᔭᐅᔪᑦ 

ᑎᒥᒋᔭᐅᔪᓪᓗ ᑲᑎᓴᒪᑎᑕᐅᑎᓪᓗᒋᑦ ᐃᒡᓗᓕᖕᒥ ᒥᑦᑎᒪᑕᓕᖕᒥᓗ ᐃᓚᒋᔭᖓᓐᓄᑦ ᑲᑎᒪᔩᑦ 

ᖃᐅᔨᓴᕈᑎᒋᕙᓪᓕᐊᔭᖓᓐᓄᑦ ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒥᑦ. ᑲᑎᒪᖃᑎᒋᒃᑎᓪᓗᒋᑦ ᑕᒪᒃᑯᐊ ᐃᓄᐃᑦ 

ᐃᓚᖏᑦ ᐅᖃᖃᑦᑕᓚᐅᖅᑐᑦ ᐅᖃᐅᓯᐅᒃᑲᓐᓂᖁᔭᒥᖕᓂᒃ ᐃᓱᒫᓗᑎᒥᓂᒡᓗ ᓴᖅᑭᐊᑎᕆᖃᑦᑕᓚᐅᖅᓱᑎᒡᓗ, 

ᐃᓚᖃᓯᐅᑎᓗᒋᑦ ᑭᓯᐊᓂᑦᑕᐅᖅ ᐅᑯᓄᙵᐃᓐᓇᖅ ᑭᒡᓕᖃᖅᑎᔾᔮᒐᑎᒃ: 

 

 ᐃᒃᐱᑭᑦᑐᕐᔪᐊᕐᒥ ᓱᓕ ᑐᓚᒃᑕᕐᕕᓕᐅᕐᕕᐅᔪᒪᓂᖓᓄᑦ (ᐃᒡᓗᓕᒃ) 

 ᖃᐅᔨᓴᖁᑕᐅᔪᕕᓂᕐᓂᒃ ᓴᖅᑭᐊᔪᖅᑕᖃᐅᑦᓯᐊᖃᑦᑕᖏᓐᓂᖓᓐᓂᒃ ᐊᕙᑎᓕᕆᓂᕐᒨᓕᖓᔪᓂᒡᓗ 

ᑐᓴᒐᒃᓴᐅᑎᒃᓴᖃᐅᑦᓯᐊᖏᓐᓂᖓᓂᒡᓗ ᐳᐃᔨᓂᒃ ᐱᔾᔪᑎᓕᖕᓂᒃ (Iᐃᒡᓗᓕᒃ) 

 ᐅᖃᖃᑎᖃᖃᑦᑕᑦᓯᐊᖅᓯᒪᙱᓐᓂᖏᓐᓂᒃ ᓄᓇᓖᑦ ᐃᓄᖏᓐᓂᒃ ᐅᓪᓗᒥᒧᑦ ᐱᔾᔪᑎᖃᖅᑐᓂᒃ 

“ᐅᔭᕋᒃᑕᕐᕕᓕᐅᕐᓂᐊᓵᖅᑎᓪᓗᒋᑦ ᐱᓕᕆᐊᕆᔪᒪᔭᖏᓐᓂᒃ” (ᐃᒡᓗᓕᒃ) 

 ᑐᑭᓯᐅᒪᓐᓇᑦᓯᐊᖏᓐᓂᖏᓐᓂᒃ ᖃᓄᖅ ᐃᓄᐃᑦ ᓴᓇᐅᒐᒃᓴᓄᑦ ᐃᓕᓴᖅᑕᐅᖃᑦᑕᕋᔭᓛᕆᐊᖏᓐᓂᒃ 

ᐅᒃᑯᐃᖔᖅᑎᑕᐅᓛᖅᑐᓗᓪᒡᓗ ᐱᔾᔪᑎᓖᑦ  12.10.2(b) ᑐᒃᓯᕋᐅᑕᐅᔪᒥᑦᑐᒃᑯᑦ ᖃᓄᖅ 

ᐃᓚᖃᓯᐅᔾᔭᐅᓯᒪᓛᕆᐊᖏᓐᓂᒃ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ 

ᐱᕚᓪᓕᐅᑎᒃᓴᓄᓪᓗ ᐊᔩᖃᑎᒋᒍᑕᐅᓯᒪᔪᓄᑦ (ᐃᒡᓗᓕᒃ) 

 ᑐᑭᓯᐅᒪᓐᓇᑦᓯᐊᖏᓐᓂᖏᓐᓂᒃ ᖃᓄᖅ ᑲᓐᑐᕌᒃᑖᖅᑎᑕᐅᖃᑦᑕᓛᕆᐊᖏᓐᓂᒃ ᓇᖕᒥᓂᖃᖅᑐᓄᓪᓗ 

ᐅᒃᑯᐃᖔᓕᕋᔭᖅᑐᑦ ᐱᔾᔪᑎᓖᑦ ᐅᔭᕋᒃᑕᕐᕕᓕᐅᕐᓂᐊᓵᖅᑎᓪᓗᒋᑦᖅ ᐱᓕᕆᐊᕆᔪᒪᓛᖅᑕᖏᓐᓄᑦ 

(ᒥᑦᑎᒪᑕᓕᒃ) 

 ᐃᓱᒫᓗᑕᐅᓂᖓ ᐅᒥᐊᕐᔪᐊᒃᑯᑦ ᐊᒡᔭᖅᑐᐃᖃᑦᑕᓛᕐᓂᖏᑦ ᐱᔾᔪᑎᓖᑦ 

ᐅᔭᕋᒃᑕᕐᕕᓕᐅᕐᓂᐊᓵᖅᑎᓪᓗᒋᑦᖅ ᐱᓕᕆᐊᕆᔪᒪᓛᖅᑕᖏᓐᓄᑦ ᐊᒻᒪᓗ ᐳᐃᔩᑦ ᐃᖃᓗᐃᓪᓗᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᓪᓗ (ᒥᑦᑎᒪᑕᓕᒃ) 

 ᐃᓱᒫᓗᑕᐅᓂᖓ ᖃᓄᖅ ᐅᖅᓱᓴᖁᑎᒋᓛᖅᑕᖏᑦ ᑐᖅᑯᖅᑕᐅᓯᒪᖃᑦᑕᓛᕆᐊᖏᓐᓂᒃ ᐊᒻᒪᓗ 

ᐅᑭᐅᒃᑯᑦ ᐅᒥᐊᕐᔪᐊᕐ ᑲᓕᒐᓕᖏᓐᓃᑎᑕᐅᖃᑦᑕᓛᕆᐊᖏᓐᓂᒃ ᐊᒻᒪᓗ ᐅᒥᐊᕐᔪᐊᑉ 

ᑲᓕᒐᖏᓐᓃᑎᑕᐅᖃᑦᑕᓛᖅᑐᑦ ᐃᓄᖃᕐᕕᐅᖃᑦᑕᓛᖅᑐᓄᓪᓗ (ᒥᑦᑎᒪᑕᓕᒃ) 

 ᐅᖃᖅᓯᒪᔪᑦ ᐊᖏᖅᑕᐅᔪᓐᓇᓛᕐᓂᕈᑎᒃ  ᐅᔭᕋᒃᑕᕐᕕᓕᐅᕐᓂᐊᓵᖅᑎᓪᓗᒋᑦᖅ 

ᐱᓕᕆᐊᕆᔪᒪᓛᖅᑕᖏᓐᓄᑦ “ᒥᑭᔫᑕᐅᓂᖅᓴᑦ” ᓄᓇᓕᐅᑉ ᒪᑭᒪᔾᔪᑎᖏᑦ  

ᐊᑐᖅᑕᐅᔭᕆᐊᖃᕐᓂᐊᖅᑐᑦ ᐃᓕᓴᒐᒃᓴᐃᑦ ᐊᒻᒪᓗ ᐃᓄᓕᕆᓂᕐᒨᓕᖓᔪᑦ -

ᐱᕙᓪᓕᐊᔪᓕᕆᓂᕐᒨᓕᖓᔪᓪᓗ ᐱᔭᐅᔪᒪᔪᑦ ᐱᓕᕆᐊᕆᔭᐅᓂᐊᑐᐊᖅᐸᑕ ᑭᓯᐊᓂᐅᓇᔭᖅᑐᖅ 

(ᒥᑦᑎᒪᑕᓕᒃ) 

 

ᐊᓯᖏᑦ ᑐᓴᒐᒃᓴᑦ 

 

ᐃᓚᖃᓯᐅᑎᓗᒍ ᑭᐅᔭᐅᔭᕆᐊᖃᓛᖅᑐᑦ ᑐᒃᓯᕋᐅᑕᐅᓯᒪᓕᖅᑐᓄᑦ ᐅᖃᐅᓯᐅᔪᕕᓂᕐᓃᑦᑐᑦ 

ᖃᐃᑕᐅᓯᒪᓕᖅᑐᓄᑦ ᐃᓄᖕᓄᓪᓗ ᐅᖃᐅᓯᐅᔪᕕᓂᑉᓄᓪᓗ ᖁᓛᓂ ᑎᑎᕋᖅᑕᐅᓯᒪᔪᓃᑦᑐᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᖅᑑᑎᖃᖅᑐᑦ ᐸᕕᓐᓛᓐᑯᑦ ᑭᐅᔾᔪᑎᒋᓂᐊᖅᑕᖏᓐᓃᖁᔨᓪᓗᑎᒃᑕᐅᖅ 

ᑐᑭᒥᒋᐊᖅᑎᑦᓯᖁᔨᓪᓗᑎᒃ ᐱᓕᕆᐊᖃᕈᒪᔪᖅ ᐊᐱᖅᑯᑎᖃᕆᐊᖓᓐᓂᒃ ᑐᒃᓯᖅᑑᑎᖃᕆᐊᖏᓐᓂᒃ 

ᐱᓇᓱᐊᒐᕆᔪᒪᓛᖅᑕᓕᒫᖏᑦ ᐃᓚᖃᓯᐅᔾᔭᐅᓯᒪᔪᑦ 12.10.2(b) ᑐᒃᓯᖅᑑᑎᖓᓐᓂ 

ᐃᓱᒪᒃᓴᖅᓯᐅᖁᔨᒋᐊᖏᓐᓂᒃ ᖃᐅᔨᓴᕈᑕᐅᔭᕆᐊᖃᔾᔮᖏᖁᔭᒥᓄᑦ ᑖᒃᑯᑐᐊᖑᓂᐊᕐᓗᑎᒃ ᑭᓯᐊᓂ.  

ᑐᑭᓯᐅᒪᓐᓇᑦᓯᐊᖏᑦᑐᖅ ᐊᓯᐊᒍᖔᖅ ᖃᐅᔨᓴᕈᑎᖃᕆᐊᖃᕐᓂᖅ ᐱᓕᕆᐊᕆᔭᐅᓯᒪᔭᕇᕆᐊᖓᓐᓂᒃ ᒫᓐᓇᒧᑦ, 

ᐱᓗᐊᖅᑐᒥᑦ ᐃᓱᒪᒃᓴᖅᓯᐅᕈᑕᐅᓚᐅᕆᐊᖓᓂᒡᓘᓐᓃᑦ ᐊᒡᒍᖅᑐᐃᓯᒪᓂᐊᕆᐊᖓᓐᓂᒃ ᑐᑯᒃᓯᕋᐅᑎᖓ 

ᐃᓕᒃᑰᓕᖓᓕᖅᑐᑦᓯᐊᖅᓯᒪᓂᐊᕐᓗᑎᒃ ᐅᕝᕙᓘᓐᓃᑦ ᐊᑐᓂ ᐱᓕᕆᐊᕆᔭᐅᔪᒪᓂᐊᖅᑐᑦ 

ᐊᖏᖅᑕᐅᑳᖅᓰᓂᐊᕈᑎᒡᓘᓐᓃᑦ  ᐊᓯᖏᓐᓄᑦ ᐱᓇᓱᐊᒐᕆᔪᒪᔭᖏᓐᓄᑦ.   

 

ᐃᑲᔫᑕᐅᓪᓚᕆᒍᓐᓇᕋᔭᖅᑐᖅ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒋᓛᖅᑕᖓᓐᓄᑦ ᐸᕕᓐᓛᓐᑯᑦ ᓇᓗᓇᐃᖅᓯᔪᓐᓇᖅᐸᑕ 

ᐊᒻᒪᓗ ᐊᒡᒍᖅᑐᐃᔪᓐᓇᖅᐸᑕᓘᓐᓃᑦ ᑲᑎᓪᓗᒋᑦ ᑕᒪᒃᑯᐊ ᐱᓇᓱᐊᒐᒃᓴᕆᔪᒪᔭᖏᑦ /ᐱᓕᕆᐊᕆᓛᖅᑕᖏᑦᑕ 

ᐃᓚᒋᓛᖅᑕᖏᓪᓗ ᐅᒃᐱᕆᔭᖏᑦ ᓂᕆᐅᒋᔭᐅᓇᔭᖅᑐᑦ ᖃᐅᔨᓴᕈᑕᐅᔪᒧᑦ ᑕᒪᒃᑭᐅᒪᓗᒋᑦ ᐊᕙᑎᓕᕆᓂᒃᑯᑦ 

ᐊᑐᕐᓂᖃᑦᓯᐊᖅᑐᒃᑯᓪᓗ ᐊᑲᐅᓂᖅᐹᒃᑯᑦ ᐊᔪᕐᓇᕋᔭᙱᓐᓂᖓ, ᐊᒻᒪᓗ ᐊᑕᐅᑦᓯᒃᑯᑦ ᐊᑐᐃᓐᓇᐅᑎᑦᓯᓗᑎᒃ 

ᐱᔾᔪᑎᖓᓐᓂᒃ ᑐᓴᒐᒃᓴᐅᑎᒃᓴᖃᐅᑦᓯᐊᕐᓗᓂᓗ ᐃᑲᔫᑎᒃᓴᐅᓇᔭᖅᑐᓂᒃ ᖃᓄᖅ 

ᐃᓱᒪᒃᓴᖅᓯᐅᕈᑕᐅᓚᐅᕆᐊᖏᓐᓂᒃ.  ᓱᓕᒃᑲᓐᓂᖅᑕᐅᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᒃᓯᖅᑑᑎᖃᖅᑐᑦ ᐸᕕᓐᓛᓐᑯᑦ ᓄᓘᔮᒃᓂ ᐱᓕᕆᐊᕆᔪᒪᔭᖅ ᐊᒃᑐᖅᑕᐅᓯᒪᖃᓯᐅᔾᔭᐅᓇᔭᕆᐊᖓᓐᓂᒃ 

ᐃᓚᖏᓐᓄᑦ ᐱᓇᓱᐊᒐᒃᓴᕆᔪᒪᔭᖏᑦ /ᐱᓕᕆᐊᕆᓛᖅᑕᖏᑦᑕ ᐃᓚᒋᓛᖅᑕᖏᓪᓗ  ᐊᖏᖅᑕᐅᓂᖏᑉᐸᑕ 

ᖃᐅᔨᓴᕈᑕᐅᔪᓐᓇᖏᓐᓂᖅᐸᑕ ᒪᓕᒡᓗᒍ ᓄᓇᑖᕐᓂᕐᒥᑦ ᐊᖏᕈᑎᓂᑦᑐᖅ ᐃᓚᖓ. 12.10.2(b).  

ᐱᓗᐊᖅᑐᒥᑦ, ᐅᖃᐅᓯᐅᒃᑲᓐᓂᖁᔭᐅᔪᖅ /ᓇᓚᐅᑦᓵᖅᑕᐅᓗᓂᓗ ᖃᓄᑎᒋ ᑮᓇᐅᔭᓕᐊᕆᓇᔭᖅᑕᖏᑦ 

ᐊᒃᑐᖅᑕᐅᓯᒪᖃᓯᐅᔾᔭᓕᐅᕋᔭᕆᐊᖏᓐᓂᒃ /ᓅᑎᕆᓛᕐᓂᕐᒧᓪᓘ ᐊᑭᒋᓇᔭᖅᑕᖏᑦ 

ᐅᖓᕙᕆᐊᖅᑕᐅᔭᕆᐊᖃᕐᓂᖅᐸᑦ ᐃᓚᖓ ᑕᒪᕐᒥᓕᒫᕐᓘᓐᓃᑦ ᐱᓇᓱᐊᒐᕆᔪᒪᔭᖏᑦ ᐃᓚᖃᓯᐅᔾᔭᐅᓯᒪᔪᑦ 

12.10.2(b) ᑐᒃᓯᕋᐅᑎᒋᔭᖓᓐᓃᑦᑐᑦ. 

 

ᑐᒃᓯᕋᐅᑎᒋᓕᖅᑕᖓᓐᓂ, ᐸᕕᓐᓛᓐᑯᑦ ᐅᖃᖅᓯᒪᓕᖅᑐᑦ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ 

ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑦ   (IIBA) ᓄᓘᔮᒃᓂ ᐱᓕᕆᐊᕆᕝᕕᐅᔪᒪᓂᖓᓄᑦ 

ᐋᖅᑭᒃᓯᒪᓛᖏᑦᑐᕉᖅ ᑖᑦᓱᒪ ᑭᒡᓕᓕᖅᑐᖅᑕᐅᓯᒪᕕᒋᔭᖓᓐᓃᑦᑐᖅ ᑐᒃᓯᖅᑑᑕᐅᓯᒪᔫᑉ 12.10.2(b) 

ᖃᐅᔨᓴᕈᑕᐅᒋᐊᖃᔾᔮᖏᑦᑐᒃᑯᑦ ᐱᓕᕆᐊᕆᔭᐅᔪᒪᔪᓃ, ᑭᓯᐊᓂ ᐅᖃᐅᓯᖃᑐᐃᓐᓇᖅᑐᑦ 

ᓴᓇᐅᒐᒃᓴᖅᑖᖅᑎᑦᓯᓇᓱᐊᖃᑦᑕᓛᖅᑐᕆᓪᓗᑎᒃ ᐊᒻᒪᓗ ᐱᓇᓱᐊᒐᖃᖅᐸᓪᓕᐊᓕᕐᓂᕋᖅᓱᑎᒡᓗ  

“ᓯᕕᑭᑦᑑᒐᓗᐊᒥᑦ ” ᐱᕚᓪᓕᐅᑎᒃᓴᖃᓛᕆᐊᖓᓐᓂᒃ ᓯᑖᒍᖓᓛᖅᑐᒥᑦ ᐃᓄᐃᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᐅᑉ.  

ᑕᒪᓐᓇᐅᓂᖓᓐᓄᑦ, ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᕿᓂᓕᖅᑐᑦ 

ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓂᕋᖅᓱᑎᒃ ᐸᕕᓐᓛᓐᑯᓐᓄᑦ :  (a) ᐱᓇᓱᐊᒐᕆᔭᐅᔪᒪᔪᑦ 

ᖃᐅᔨᓴᕈᑕᐅᒋᐊᖃᖏᑦᑐᒃᑰᖓᔪᑦ ᐱᓇᓱᐊᒐᕆᔭᐅᔾᔮᖏᒋᐊᖏᓐᓂᒃ  ᐃᓄᐃᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑕᐅᔪᒃᑯᑦ; ᐊᒻᒪᓗ (b) 

ᑕᐃᒪᐃᓐᓂᐊᕐᓂᕈᓂ,ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᔪᑦ ᖃᓄᖅ 

ᐱᓇᓱᐊᒐᕆᔭᐅᓛᕆᐊᖓᓐᓂᒃ/ᐱᓕᕆᐊᖃᖅᐸᓪᓕᐊᓛᕆᐊᖏᓐᓂᒡᓗ ᐸᕕᓐᓛᓐᑯᑦ 

ᐊᑐᓕᖅᑎᑦᓯᓛᕆᐊᖏᓐᓂᒡᓗ ᒪᓕᒋᐊᖃᕋᔭᖅᑕᒥᓂᒃ ᐱᓇᓱᐊᒐᕆᔭᐅᖁᔭᐅᓯᒪᔪᓃᑦᑐᑦ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᐃᓚᖓ 26 ᒥ ᐊᒻᒪᓗ ᖃᓄᖅ ᐊᐅᓚᑦᓯᓛᕆᐊᖏᓐᓂᒡᓗ 

“ᓯᕕᑭᑦᑑᒐᓗᐊᒥᑦ”ᐱᕚᓪᓕᐅᑎᒃᓴᓂᒃ ᓯᓚᑖᒎᖅᓯᒪᔪᓂᒃ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ 

ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᐅᑉ.   ᑲᑎᒪᔩᑦ ᐅᖃᕆᐊᒃᑲᓐᓂᕈᒪᕗᑦ ᐃᓄᖕᓄᑦ ᐱᕚᓪᓕᐅᑎᒃᓴᐃᑦ 

ᐊᖏᕈᑕᐅᓯᒪᔪᒃᑰᖓᔪᑦ ᑭᒃᑯᑐᐃᓐᓇᕐᓄᑦ ᑐᓴᐅᔭᐅᔭᕆᐊᖃᖏᑦᑑᓅᖓᓐᓂᒃ, ᑲᑎᒪᔩᑦ ᐊᐱᖁᑎᒋᔭᖓ 

ᐱᓕᕆᐊᖃᕈᒪᔪᒧᑦ ᑖᑦᓱᒧᙶᖓᔪᖅ ᑕᐅᑐᒐᖃᖅᑐᖅ ᖃᓄᖅ ᐱᓕᕆᐊᖃᖅᐸᓪᓕᐊᓛᕆᐊᖏᓐᓅᖓᓂᖓᓐᓂᒃ 

ᐃᓄᖕᓄᑦ ᐱᕚᓪᓕᐅᑎᒃᓴᓂᒃ  ᐃᓱᒪᒃᓴᖅᓯᐅᕈᑕᐅᕙᓪᓕᐊᔪᖅ ᐸᕕᓐᓛᓐᑯᓐᓄᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᓪᓗ, ᐊᒻᒪᓗ ᐅᖃᐅᔾᔭᐅᔪᒪᓪᓚᕆᖕᖏᑦᑐᑦ ᐱᕚᓪᓕᐅᑎᒃᓴᓅᖓᔪᓪᓚᕆᖕᓅᖓᔪᓂᒃ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᖅᑑᑎᓖᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓂᒃ 

ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᐊᑐᐃᓐᓇᐅᑎᑦᓯᖁᔨᓪᓗᑎᒃ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ 

ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᑦ ᖃᓄᖅ ᐱᓕᕆᐊᖃᖅᐸᓪᓕᐊᓛᕆᐊᖏᓐᓅᖓᓂᖓᓐᓂᒃ 

ᐃᓄᖕᓄᑦ ᐱᕚᓪᓕᐅᑎᒃᓴᓂᒃ ᐃᓚᖃᓯᐅᔾᔭᐅᓇᔭᖅᑐᓂᒃ ᖃᐅᔨᓴᕈᑕᐅᔭᕆᐊᖃᔾᔮᖏᑦᑐᓄᑦ  

REQUEST FOR QIA TO PROVIDE ADDITIONAL INFORMATION REGARDING  

IIBA PROCESS APPLICABLE TO EXCEPTION ACTIVITIES 

 

ᓄᓇᓕᖕᓂ ᑲᑎᒪᑎᑦᓯᒃᑲᐃᑎᓪᓗᒋᑦ ᐊᒻᒪᓗ ᓇᓕᒨᓕᖓᔪᓪᓗ ᐱᓇᓱᐊᒐᕆᖁᔭᐅᔪᓄᑦ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᓃᑦᑐᑦ ᐃᓚᖓ 26 ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᖁᔨᔪᑦ 

ᐱᓇᓱᐊᒐᕆᔭᐅᔪᒪᔪᑦ  ᐊᑖᓃ 12.10.2(b) ᑐᒃᓯᕋᐅᑕᐅᔪᒦᑦᑐᑦ ᓈᒻᒪᓈᓕᕋᔭᕆᐊᖏᓐᓂᒃ 

ᑐᑭᓕᖅᑐᖅᑕᐅᓯᒪᓂᕆᓕᖅᑕᖓᓐᓄᑦ ᒪᑐᒪ “ᐊᖏᔫᑏᑦ ᐱᓕᕆᐊᕆᔭᐅᔪᒪᔪᑦ ” 3 , ᐱᓇᓱᐊᒐᕆᔭᐅᔪᒪᔪᑦ 

ᐱᕙᓪᓕᐊᑎᑦᓯᓂᒃᑯᑦ ᓄᓇᒥᐅᑕᓃᖔᖅᑐᓂᒃ ᐃᓄᐃᑦ ᓄᓇᖁᑎᖏᓐᓃᑦᑐᓂᒃ ᐊᒻᒪᓗ ᑮᓇᐅᔭᖅᑐᓇᔭᖅᑐᓪᓗ  

$35 ᒥᓕᐊᓐ ᐅᖓᑖᓃᓐᓇᔭᖅᑐᑦ. ᑕᒪᓐᓇᐅᓂᖓᓐᓄᑦ ᑕᐃᒪ, ᐃᓚᖓᑦᑕ ᐃᓚᖓᓐᓃᑦᑐᖅ 26.2.1 4 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᒃᑯᑦ ᐃᒪᐃᓕᖓᔪᖅ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ 

ᐊᒻᒪᓗ ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᑕᖃᕆᐊᖃᕐᓂᖓᓐᓂᒃ 

ᐱᓕᕆᐊᕆᔭᐅᔪᖅᑕᖃᕐᓂᓕᐊᓵᖅᑎᓪᓗᒍ, ᑭᓯᐊᓂ ᓇᓗᓇᐃᖅᑕᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒋᒋᔭᐅᔪᖅ 

ᐊᒻᒪᓗ ᐱᓕᕆᐊᖃᕈᒪᔪᕐᓗ ᐊᖏᖃᑎᒋᖕᓂᕈᑎᒃ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ 

ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᑕᖃᕆᐊᖃᔾᔮᖏᓐᓂᖓᓂᒃ (s. 26.11.1) 5  ᐅᕝᕙᓘᓐᓃᑦ 

ᐅᖃᖅᓯᒪᒍᑎᒡᓘᓐᓃᑦ ᒥᓂᔅᑕᒧᑦ ᐱᓕᕆᐊᕆᔭᐅᔪᒪᔪᖅ ᑲᔪᓯᑎᑕᐅᕙᒌᕈᓐᓇᖅᑐᖅ  ᐃᓄᐃᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ 

ᐊᖏᕈᑎᑕᖃᙱᒃᑲᓚᐅᖅᑎᓐᓇᒍ ᐊᒻᒪᓗ ᒥᓂᔅᑕ ᓴᙱᓂᖃᖅᑎᑕᐅᓂᕆᔭᒥᑎᒍᑦ ᑲᔪᓯᑎᑦᓯᖁᔨᓗᓂ ᐅᓇ 

ᒪᓕᒡᓗᒍ (s. 26.11.3). 6   ᑖᒃᑯᐊ ᐃᒃᐱᒋᑦᓯᐊᕐᓗᒋᑦ ᐱᓇᓱᐊᒐᕆᖁᔭᐅᔪᑦ, ᑲᑎᒪᔩᑦ ᑐᒃᓯᖅᑐᑎᖃᖅᐳᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᑐᑭᓯᒋᐊᖅᑎᑦᓯᖁᔨᓪᓗᑎᒃ ᐅᑯᓄᙶᙵᔪᓂᒃ: 

 

                                                
3  ᐊᑖᓂ ᐃᓚᖓ 26, s. 26.1.1(b) "ᐊᖏᔪᖅ ᐱᓕᕆᐊᕆᔭᐅᔪᒪᔪᖅ" ᑐᑭᖃᖅᑐᖅ ᓇᓕᐊᑐᐃᓐᓇᖏᑦ ᒐᕙᒪᒃᑯᑦ 

ᑎᒥᖁᑎᖏᑦ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᕐᓘᓐᓃᑦ (b) ᐱᕙᓪᓕᐊᔾᔪᑕᐅᔪᖅ ᐊᑐᖅᑕᐅᕝᕕᐅᔪᕐᓘᓐᓃᑦ, ᑭᓯᒥ 

ᕿᓂᕐᕕᐅᖏᑦᑐᖅ, ᓴᕕᕋᔭᒃᓴᖅᑕᖃᕆᐊᖓᓐᓂᒃ ᑕᒫᓕᒫᖅ ᐃᓚᖓᓘᓐᓃᑦ ᐃᓄᐃᑦ ᓄᓇᖁᑎᖏᓐᓂ, ᐊᒻᒪᓗ 

ᓇᓕᐊᑐᐃᓐᓇᖅ ᐃᓚᖃᓯᐅᔾᔨᔪᕐᓘᓐᓃᑦ, ᓄᓇᓄᑦ ᓇᓗᓇᐃᖅᑕᐅᓯᒪᓂᖓᓐᓃᑦᑐᖅ ᐊᕐᕌᒍᐃᑦ ᑕᓪᓕᒪᑦ ᐃᓗᐊᓂ, 

ᐊᒥᓲᓂᖅᓴᓂᒃ 200 ᐃᓄᒋᐊᒃᑎᒋᔪᓐᓇᕋᔭᖅᑐᒥᑦ, ᐊᑭᑐᔫᑎᓄᓪᓘᓐᓃᑦ ᐊᑭᖃᖅᑎᒋᓇᔭᖅᑐᖅ ᐅᖓᑖᓃ 35 ᒥᓕᐊᑦ 

ᑖᓚᓂᒃ ($35,000,000), 1986ᒥ ᑮᓇᐅᔭᐃᑦ ᒪᓕᒡᓗᒋᑦ… 
4  26.2.1 ᒪᓕᒡᓗᒋᑦᐃᓚᖓ 26.11.1 ᒥᑦ  26.11.3ᒧᑦ, ᐊᖏᔪᖅ ᐱᓕᕆᐊᕆᔭᐅᔪᒪᔪᖅ ᑲᔪᓯᑎᑕᐅᓂᐊᖏᓚᖅ ᑭᓯᐊᓂ 

ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕐᓂᖏᓐᓄᑦ ᐊᒻᒪᓗ ᐃᓄᖕᓄᑦ ᐱᕚᓪᓕᐊᑎᒃᓴᖏᓐᓄᑦ ᐊᖏᕈᑎᑕᖃᓕᖅᐸᑦ ᑭᓯᐊᓂ 

ᐅᓇ ᓄᓇᑖᕐᓂᕐᒥᑦ ᐊᖏᕈᑎᑦ ᐃᓚᖓ ᒪᓕᒡᓗᒍ. 
5  26.11.1 ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒋᖏᑦ ᐊᒻᒪᓗ ᐱᓕᕆᐊᖃᕈᒪᔪᕐᓗ ᐊᖏᔪᒥᑦ ᐱᓕᕆᐊᖃᕈᒪᔪᖅ 

ᐊᖏᖃᑎᒋᒍᓐᓇᖅᑑᒃ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕐᓂᖏᓐᓄᑦ ᐊᒻᒪᓗ ᐃᓄᖕᓄᑦ ᐱᕚᓪᓕᐊᑎᒃᓴᖏᓐᓄᑦ 

ᐊᖏᕈᑎᑕᖃᔾᔮᖏᒋᐊᖓᓐᓂᒃ. 
6  26.11.3 ᓕᖅᐸᑕ, ᐊᔩᖃᑎᒌᖕᓂᖅ ᐱᒋᐊᓕᖅᐸᑦ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕐᓂᖏᓐᓄᑦ ᐊᒻᒪᓗ ᐃᓄᖕᓄᑦ 

ᐱᕚᓪᓕᐊᑎᒃᓴᖏᓐᓄᑦ ᐊᖏᖃᑎᒌᒍᑎᒃᓴᒥᑦ, ᐱᓕᕆᐊᖃᕈᒪᔪᖅ ᕿᓚᒻᒥᐅᓂᖅᓴᖅ ᐱᓕᕆᐊᕆᔪᒪᔭᒥᓂᒃ 

ᐱᓕᕆᐊᑲᐅᑎᒋᔪᒪᓕᕐᓂᖅᐸᑦ ᐅᓪᓗᖓ ᐱᒋᐊᕐᕕᒋᓛᖅᑕᓂ ᓯᕗᖅᑯᓪᓗᓂᐅᒃ, ᒥᓂᔅᑕ, ᐊᖏᖅᑕᐅᓯᒪᓕᖅᐸᓪᓗ 

ᑎᒥᒋᔭᐅᔪᓄᖅᑦ ᑲᔪᓯᒃᑲᐃᖃᑕᐅᓂᐊᖅᑐᓄᓪᓗ, ᐅᖃᕈᓐᓇᖅᑐᖅ ᐱᓕᕆᐊᕆᔭᐅᔪᒪᔪᖅ ᑲᔪᓯᑎᑦᓯᒃᑲᐃᔪᓐᓇᖅᑐᖅ: 

(a) ᑎᒥᒋᔭᐅᔪᑦ ᐊᖏᖃᑎᒋᒃᑯᒥᒃ; ᐅᕝᕙᓘᓐᓃᑦ (b) ᐅᖓᕙᕆᐊᖅᑕᐅᓐᓂᕈᓂᓘᓐᓃᑦ ᐊᒃᑐᐃᓂᖃᕐᓂᐊᕐᓗᓂ 

ᐱᓕᕆᐊᕆᔭᐅᔪᒪᔪᒥᑦ. ᒥᓂᔅᑕᕆᔭᐅᔪᖅ ᓴᙱᓂᖃᖅᑎᑕᐅᓂᕆᔭᒥᑎᒍᑦ, ᒥᓂᔅᑕ ᑎᒥᒋᔭᐅᔪᓂᒃ ᐅᖃᖃᑎᖃᕐᓂᐊᖅᐳᖅ 

ᐊᒻᒪᓗ, ᑎᒃᑯᐊᖅᑕᐅᓯᒪᔪᖅᑕᖃᓕᖅᐸᓪᓗ, ᐊᖏᖃᑎᒌᒃᑎᑦᓯᔨᐅᓇᓱᐊᕐᓂᐊᖅᐳᖅ. 

 ᑐᓴᖅᑎᑦᓯᑦᓯᐊᕆᐊᓖᑦ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ 

ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᑕᖃᔾᔮᙱᒋᐊᖓᓐᓂᒃ  ᐱᓕᕆᐊᕆᔭᐅᔪᖅᑕᖃᕐᓂᐊᓵᖅᑎᓪᓗᒍ 

ᐅᑯᑎᒎᓇ 12.10.2(b) ᑐᒃᓯᕋᐅᑕᐅᓯᒪᔪᒃᑯᑦ;  

 ᑐᑭᓯᒋᐊᖅᑎᑕᐅᔪᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐱᓕᕆᐊᖃᕈᒪᔪᕐᓗ  

ᓴᖅᑯᐃᔭᕆᐊᖏᓐᓂᒃ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ 

ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᑕᖃᔾᔮᙱᒋᐊᖓᓐᓂᒃ 12.10.2(b)  ᐊᑖᓃᑦᑐᑦ s. 26.11.1, 

ᐅᕝᕙᓘᓐᓃᑦ ᐊᓯᐊᒍᖔᕐᓘᓐᓃᑦ ᒥᓂᔅᓴᒧᓪᓘᓐᓃᑦ ᐅᖃᕐᓂᐊᕐᒪᖔᕐᒥᓂᒃ 

ᐱᓕᕆᐊᖃᓪᓚᕆᖕᓂᐊᓵᕐᓗᑎᒃ ᐱᓕᕆᐊᖃᖅᑎᑕᐅᔪᒪᖕᒪᖔᕐᒥᓂᒡᓘᓐᓃᑦ ᐊᑖᒍᑦ s. 26.11.3 

ᒪᓕᒡᓗᒍ; 

 ᑐᑭᓯᒋᐊᖅᑎᑕᐅᔪᒪᔪᑦ ᐱᔾᔪᑎᖃᖅᑐᒧᑦ ᖃᓄᖅ ᐱᓕᕆᐊᕆᔭᐅᓂᖃᕐᓂᐊᕐᒪᖔᖅ 

/ᐱᓇᓱᐊᒐᕆᔭᐅᓂᐊᕐᒪᖔᖅ ᐊᐅᓚᔾᓯᔾᔪᑕᐅᓂᐊᖅᑐᖅ “ᓯᕕᑭᑦᑑᒐᓗᐊᒥᑦ” 

ᐱᕚᓪᓕᐅᑎᒃᓴᐅᓇᔭᖅᑐᓂᒃ ᓯᓚᑖᒎᖅᓯᒪᔪᒃᑯᑦ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ ᐊᒻᒪᓗ 

ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᒃᑯᑦ ᐱᓇᓱᐊᒐᕆᔭᐅᓂᐊᕈᒪᔪᑦ ᐃᓚᖃᓯᐅᔾᔭᐅᓯᒪᔪᑦ 

ᑕᒡᕙᓂ 12.10.2(b) ᑐᒃᓯᕋᐅᑎᒃᑯᖔᓂᐊᕆᐊᖓᓐᓂᒡᓘᓐᓃᑦ. ᑲᑎᒪᔩᑦ ᐅᖃᒃᑲᓐᓂᕈᒪᔪᑦ, 

ᑎᑎᕋᖅᓯᒪᖕᒪᑦ ᖁᓛᓂ, ᑕᒪᒃᑯᐊ ᐱᕚᓪᓕᐅᑎᒃᓴᓅᖓᔪᑦ ᑭᒃᑯᑐᐃᓐᓇᕐᓄᑦ 

ᑐᓴᐅᒪᔭᐅᔭᕆᐊᖃᔾᔮᖏᓐᓂᖏᓐᓂᒃ, ᑭᓯᒥ ᑲᑎᒪᔩᑦ ᐊᐱᖅᑯᑎᒋᔭᖓ ᖃᓄᖅ ᑕᒪᓐᓇ 

ᐱᓕᕆᐊᕆᔭᐅᓂᖃᕐᓂᐊᒪᖔᖅ ᓯᓚᑖᒎᖅᓯᒪᔪᒃᑯᑦ ᐃᓄᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᖏᓐᓄᑦ 

ᐊᒻᒪᓗ ᐃᓄᖕᓄᑦ ᐱᕚᓪᓕᐅᑎᒃᓴᖏᓐᓄᑦ ᐊᖏᕈᑎᒃᑯᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ ᐸᕕᓐᓛᓐᑯᓐᓄᑦ 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᓪᓗ.  ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ 

ᑐᓴᒐᒃᓴᐅᑎᒃᓴᓂᒃ ᑐᒃᓯᖅᑑᑎᖃᙱᑦᑐᑦ ᑐᕌᖓᓪᓚᕆᒃᑐᓂᒃ 

ᐱᕚᓪᓕᐅᑎᒃᓴᓅᖓᓪᓚᕆᒃᓯᔪᔪᓅᖓᔪᓄᑦ. 

 

NIRB REQUEST FOR TC TO PROVIDE AN UPDATE REGARDING  

ITS REVIEW OF THE PRACTICE OF OVERWINTERING FUEL BARGES 

ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᒃ ᑐᒃᓯᖅᑑᑎᓖᑦ 

ᐅᓪᓗᒥᒨᓕᖅᑐᖅᑕᐅᓯᒪᔪᓂᒃ ᑐᓴᐅᒪᑎᑕᐅᔪᒪᓪᓗᑎᒃ ᖃᐅᔨᓴᕈᑎᒋᔭᖓᓐᓄᑦ ᐅᑮᖃᑦᑕᕐᓂᐊᖅᑐᓄᑦ ᐅᖅᓱᒃᓴᓂᒃ 

ᐅᓯᖃᑦᑕᐅᑏᑦ  ᐅᒥᐊᕐᔪᐊᓄᑦ ᑲᓕᒐᖏᑦ  

ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᖃᐅᔨᒪᔪᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᖏᑦ (TC) 

ᒫᓐᓇᕋᑖᖑᓚᐅᖅᑐᖅ ᖃᐅᔨᒋᐊᒃᑲᓐᓂᕈᑎᖃᓚᐅᕐᓂᖏᓐᓂᒃ ᖃᓄᖅ ᑕᒪᒃᑯᐊ ᐅᒥᐊᕐᔪᐊᓄᑦ ᑲᓕᒐᐃᑦ 

ᐅᖅᓱᒃᓴᓂᒃ ᐅᓯᔪᑦ ᐅᑮᖃᑦᑕᓛᕆᐊᖏᓐᓂᒃ ᑭᐅᔪᒪᓪᓗᒋᑦ ᐅᑭᐅᖅᑕᖅᑐᒥᐅᑦᓄᑦ ᐃᓱᒫᓗᑎᒋᔭᖓᓐᓄᑦ 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖓᓐᓂᒃ.  ᑲᓇᑕᒥ ᐃᖏᕐᕋᔪᓕᕆᔨᒃᑯᖏᑦ 

ᖃᐅᔨᒋᐊᒃᑲᓐᓂᕈᑎᒋᔭᖓᓐᓄᑦ ᐅᑯᓂᙵ ᐃᓚᖃᓯᐅᔾᔨᓂᐊᖅᑐᕆᓚᐅᖅᓯᒪᔪᑦ: 

ᖃᐅᔨᓴᕈᑎᖃᕐᓂᓐᐊᖅᑐᕆᓂᕋᖅᓱᑎᒃ ᒫᓐᓇ ᐱᖁᔭᐃᑦ ᐊᐅᓚᑦᓯᔾᔪᑎᒋᓕᖅᑕᖏᓐᓂᒃ; 

ᖃᐅᔨᓴᕈᑎᖃᕐᓂᓐᐊᖅᑐᕆᓂᕋᖅᓱᑎᒃ ᒫᓐᓇ ᖃᓄᖅ ᐅᑭᐅᖅᑕᖅᑐᒥ ᐱᓕᕆᐊᕆᔭᐅᓱᖑᒋᐊᖓᓐᓂᒃ; ᐊᒻᒪᓗ 

ᖃᓄᖅ ᑲᓇᑕᐅᑉ ᐊᕕᒃᑐᖅᓯᒪᐅᕐᓂᖏᓐᓂᒃ ᑐᓴᖅᑎᑕᐅᓚᐅᕆᐊᖏᓐᓂᒡᓗ, ᓄᓇᓕᖕᓂᒡᓗ ᐊᒻᒪᓗ 

ᓄᓇᖃᖅᑳᖅᑐᐃᓪᓗ ᑲᑐᔾᔨᖃᑎᒋᒐᓚᖏᓐᓂᒡᓗ, ᑲᑎᖅᓱᖅᑕᐅᔪᓐᓇᕐᓂᐊᕐᒪᑕ ᐃᓱᒫᓗᑎᒋᔭᖏᒃᑦ ᖃᓄᖅ 

ᑕᒪᓐᓇ ᐱᓕᕆᐊᕆᔭᐅᓲᖑᒋᖓᐊᖓᓐᓂᒃ. 

 

ᑐᑭᓯᐅᒪᓐᓇᑦᓯᐊᖏᑦᑐᖅ ᑲᑎᒪᔨᓄᑦ ᒐᕙᒪᒋᔭᐅᔪᑦ ᐊᕕᒃᑐᖅᓯᒪᐅᕐᓂᖏᑦ ᐅᕝᕙᓘᓐᓃᑦ 

ᑲᑐᔾᔨᖃᑎᒋᖃᕐᕕᐅᔪᓪᓗ ᒫᓐᓇ ᑐᕋᐃᓐᓇᖅ ᐱᖁᔭᒥᑦᑎᒍᑦ ᐊᖏᓲᖑᒋᐊᖏᓐᓂᒃ 

/ᑐᑭᓯᐅᒪᔭᐅᓚᐅᙱᒋᐊᖓᓐᓂᒡᓘᓐᓃᑦ ᐅᑮᖃᑦᑕᕆᐊᖏᓐᓂᒃ ᐅᓱᒃᓴᓂᒃ ᐅᓯᖃᑦᑕᐅᑏᑦ ᐊᒻᒪᓗ ᓴᓇᔨᓄᑦ 

ᐃᒡᓗᒃᓴᐃᑦ ᓇᔪᖅᑕᐅᕕᒃᓴᐃᓪᓗ ᓄᓇᕗᑦ ᓇᓗᓇᐃᖅᑕᐅᓯᒪᕕᖓᓐᓂ.  ᑖᒃᑯᐊ ᐸᕕᓐᓛᓐᑯᑦ 

ᐅᖃᖅᓯᒪᒐᓗᐊᖅᑎᓪᓗᒋᑦ 12.10.2(b) ᑐᒃᓯᕋᐅᑎᒋᓕᖅᑕᒥᑎᒍᑦ ᐅᖅᓱᒃᓴᖁᑎᒃᓴᒥᓂᒃ ᐅᒥᐊᕐᔪᐊᕐ 

ᑲᓕᒐᖏᓐᓃᑎᑦᓯᖃᑦᑕᓛᕐᓂᐊᖅᑐᕆᓪᓗᑎᒃ ᐊᒻᒪᓗ (20 ᒥᓕᐊᓐ ᓕᑖᓂᒃ) ᓴᓇᔨᒃᓴᖏᑦᑕᓗ 

ᑐᔪᕐᒥᕕᒋᖃᑦᑕᓛᖅᑕᖏᓐᓂᒡᓗ (2 ᒪᕐᕈᐊᖅᑎᕐᓗᒍ x 150 ᐃᓄᒋᐊᖕᓂᖃᖅᑎᒋᔪᓐᓇᖅᑑᒃ  

ᐃᒡᓗᖃᕐᕕᒃᓴᐃᑦ) ᑕᕆᐅᒥ, ᑕᐃᒪ ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᑐᒃᓯᕋᐅᑎᖃᖅᐳᑦ 

ᐊᐱᕆᑦᓯᐊᖅᓱᑎᒃ ᐅᓪᓗᒥᒨᓕᖅᑐᖅᓯᒪᔪᓂᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᖏᓐᓂᒃ ᑐᓴᖅᑎᑕᐅᔪᒪᒐᓗᐊᖅᓱᑎᒃ 

ᖃᐅᔨᓴᕈᑎᒋᓚᐅᖅᑕᖏᓐᓅᖓᔪᓂᒃ, ᐊᑐᐊᒐᒃᓴᖅᑕᖃᒃᑲᓐᓂᕆᐊᖓᓐᓂᒡᓘᓐᓃᑦ ᐅᕝᕙᓘᓐᓃᑦ 

ᑐᑭᓯᐅᒪᔭᐅᓚᐅᙱᒋᐊᖓᓐᓂᒡᓘᓐᓃᑦ ᑕᐃᒪᑦᑐᖅᑕᖃᒃᑲᓐᓂᖃᑦᑕᓛᕐᒪᖔᕐᓘᓐᓃᑦ ᓯᕗᓂᒃᓴᒥ ᑕᐃᒪᑦᑐᓄᑦ 

ᐱᓕᕆᐊᕆᔭᐅᔪᒪᖃᑦᑕᖅᑐᓄᑦ.   

 

ᑭᖑᓪᓖᑦ ᑐᒡᓕᖏᑦ ᐱᓕᕆᐊᒐᒃᓴᐃᑦ 

 

ᖃᐃᑕᐅᓯᒪᓕᖅᑐᑦ ᐅᖃᐅᓯᐅᖃᑦᑕᖅᑐᒃᑯᑦ ᑐᓴᐅᒪᓐᓇᓕᕐᓂᖓᓂᒃ, ᐊᖏᔫᑕᐅᓛᕐᓂᖓᓐᓄᑦ 

ᐊᒥᓲᑕᐅᓚᕐᓂᖏᓐᓂᒡᓗ ᑕᐃᒪᐃᑦᑐᖅᑕᖃᕆᐅᕐᓂᖓᓂᒡᓗ ᐅᑭᐅᖅᑕᖅᑐᒥ 

ᖃᐅᔨᒋᐊᒃᑲᓐᓂᕈᑕᐅᔭᕆᐊᖃᑲᔾᔮᖏᑦᑐᒃᑯᑦ ᑐᒃᓯᖅᑑᑕᐅᔪᖅᑕᖃᓕᕐᓂᖓᓂᒃ ᐊᒻᒪᓗ ᑲᑎᒪᔩᑦ ᖃᐅᔨᒪᔪᑦ 

ᑲᑎᒪᔨᓄᑦ ᑎᒥᒋᔭᐅᔪᓄᓪᓗ ᐃᓄᖕᓄᓪᓗ ᑐᒃᓯᖅᑑᑕᐅᔪᑦ ᐊᒥᓱᒻᒪᕆᐅᓕᕆᐊᖏᓐᓂᒃ ᖃᐅᔨᓴᕈᑕᐅᓕᖅᑐᒧᑦ 

ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒧᑦ ᑕᒡᕗᓇᖓᔪᒃᑯᑦ 12.10.2(b) ᑐᒃᓯᕋᐅᑕᐅᔪᒃᑯᑦ.  ᑲᑎᒪᔩᑦ ᖃᐅᔨᒪᑦᓯᐊᖅᑐᑦ 

ᐊᒃᓱᕈᕐᓇᖅᑐᖅᑕᖃᐅᓕᕆᐊᖓᓐᓂᒃ ᐊᒻᒪᓗ ᖃᖓ ᐱᓕᕆᐊᕆᔭᐅᔪᒃᓴᑦ ᖃᐅᔨᓴᕈᑕᐅᔪᒧᑦ 

ᐅᖃᐅᓯᖃᕆᐊᖃᕐᓂᕐᒧᓪᓗ ᓴᖅᑭᔮᖅᑐᖅᑕᖃᓕᕆᐊᖓᓐᓂᒃ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᒥᒋᔭᐅᔪᓂᒃ ᖁᔭᓕᓯᒪᔪᑦ ᐊᒃᓱᕈᖃᑕᐅᒋᐊᒃᑲᓐᓂᓕᕐᓂᖏᓐᓂᒃ ᖃᐅᔨᓴᕈᑎᖃᖅᑎᓪᓗᒋᑦ 

ᐅᖃᓕᒫᕆᐊᖃᖅᑕᒥᓂᒃ ᐅᖃᐅᓯᖃᖃᑕᐅᔭᕆᐊᖃᕐᓂᕐᒥᓂᒡᓗ ᐊᐱᕆᔭᐅᑐᐊᕋᐃᒐᒥᒃ.  ᑲᑎᒪᔩᑦ, 

ᑭᓯᐊᓂᑦᑕᐅᖅ, ᐃᖃᐅᒪᔭᕆᐊᖃᕐᓂᕐᒥᓂᒃ ᖃᖓ ᐃᓱᒪᒃᓴᖅᓯᐅᕈᑕᐅᔭᕆᐊᖃᓛᕐᓂᖓᓐᓂᒃ ᐸᕕᓐᓛᓐᑯᑦ 

12.10.2(b) ᑐᒃᓯᖅᑑᑎᒋᔭᖓᓐᓄᑦ ᐊᒻᒪᓗ ᐅᑯᐊ ᑭᖑᓪᓖᑦ ᑐᒡᓕᖏᑦ ᐱᓕᕆᐊᕆᔭᐅᔭᕆᐊᓖᑦ aᐊᑖᓂ 

ᑎᑎᕋᖅᓯᒪᔪᑦ ᓴᖅᑭᔮᖅᑎᑦᓯᔪᑦ ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐊᒃᓱᕉᑎᒋᑦᓯᐊᕋᓱᐊᖅᑕᖏᓐᓅᖓᔪᑦ 

ᑖᒃᑯᐊ ᐱᓕᕆᐊᕆᔭᐅᖁᔭᐅᔪᑦ ᒪᓕᒡᓗᒋᑦ: 

 

1. ᐸᕕᓐᓛᓐᑯᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᑕᒥ ᐃᖏᕐᕋᔪᓕᕆᔨᒃᑯᓪᓗ 

ᑭᐅᔾᔪᑎᒥᓂᒃ ᖃᐃᑦᓯᖁᔭᐅᔪᑦ ᑎᑎᕋᖅᓯᒪᔪᒃᑯᑦ ᐅᖃᐅᓯᐅᔪᓂᒃ ᑭᐅᖁᔭᐅᓪᓗᑎᒃ ᐊᒻᒪᓗ 

/ᐅᕝᕙᓘᓐᓃᑦ ᑲᑎᒪᔩᑦ ᐊᐱᖅᑯᑎᒋᔭᖏᓐᓄᓪᓘᓐᓃᑦ ᖁᓛᓃ ᐸᐃᖅᑯᑎᒋᔭᖏᓐᓄᓪᓘᓐᓃᑦ 

ᐅᓪᓗᖓᓂ ᓯᕗᓂᐊᓂᓘᓐᓃᑦ  ᓅᕕᒻᒥᕆ 24, 2011.   

2. ᓄᓇᕗᒻᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᑲᐅᑎᒋᓇᓱᐊᓛᖅᐳᑦ 

ᑲᔪᓯᒃᑲᐃᖃᑕᐅᓛᖅᑐᓄᑦ ᖃᓄᖅ ᐃᓱᒪᒃᓴᖅᓯᐅᕈᑎᖃᓚᐅᕆᐊᒥᓂᒃ ᐸᕕᓐᓛᓐᑯᑦ 12.10.2(b) 

ᑐᒃᓯᖅᑑᑎᒋᔭᖓᓐᓄᑦ ᐃᓄᒋᐊᒃᑎᓪᓗᒍ ᑎᒥᒋᔭᐅᔪᑦ ᑲᑎᒪᑎᑕᐅᓂᕆᔪᔭᖏᓐᓄᑦ 

ᑐᓴᒐᒃᓴᐅᑎᒃᒪᓕᐅᕇᑐᐊᕈᒥᒃ ᑏᓯᒻᒥᕆ 10, 2011ᐅᓕᖅᐸᑦ.   

3. ᐊᖏᖅᑕᐅᓐᓂᕈᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓇᓱᐊᒐᕆᔭᐅᔪᒪᔪᓄᑦ ᐊᑖᒍᑦ s. 

12.10.2(b), ᑲᔪᓯᒃᑲᐃᔩᑦ ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᔪᓐᓇᓛᖅᑐᑦ ᓚᐃᓴᓐᔅᑖᖅᑎᑦᓯᔪᒪᓛᕆᐊᒥᓂᒃ 

ᐱᔪᖕᓇᐅᑎᑖᖅᑎᑦᓯᓛᕆᐊᕈᒪᖕᒪᖔᕐᒥᓂᒡᓗ ᓇᖕᒥᓂᖅ ᐃᓱᒪᒃᓴᖅᓯᐅᕈᑎᖃᕈᓐᓇᕐᓗᑎᒃ ᓴᓕᒡᓗᑎᒃ 

ᐱᓇᓱᐊᒐᕆᕙᓪᓕᐊᓂᕆᓲᒥᓂᒃ ᐊᒻᒪᓗ ᖃᖓᓗ.  

 

ᐱᔭᕇᖅᓯᕙᓪᓕᐊᓗᖓ ᐅᖃᐅᓯᓐᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᒪᐃᓐᓂᓕᒫᖅ ᑎᒥᒋᔭᐅᔪᓂᒃ 

ᖁᔭᓐᓇᒦᕈᒪᕗᑦ ᐃᓚᐅᖃᑕᐅᑦᓯᐊᓚᐅᕐᓂᖏᓐᓂᒃ ᐃᓚᓯᑦᓯᐊᖃᑕᐅᓯᒪᓂᕐᒥᓂᒡᓗ ᐱᕕᒃᓴᖃᖅᑎᑕᐅᕕᒃᑯᑦ 

ᒪᓕᑦᓯᐊᖅᓱᑎᒃ ᕿᓚᒻᒥᐅᔪᒃᑯᓪᓗ ᖃᐅᔨᓴᕈᑎᖃᖃᑕᐅᓚᐅᕐᓂᕐᒥᓂᒃ ᐆᒥᙵ 12.10.2(b) ᑐᒃᓯᕋᐅᑕᐅᔪᒥᑦ   

 

ᐊᐱᖅᑯᑎᒃᓴᖃᕈᕕᑦ ᐅᖃᐅᓯᒃᓴᖃᕈᕕᓪᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᓄᓘᔮᒃᓂ 

ᖃᐅᔨᑕᕈᑎᒋᓕᖅᑕᖓᓐᓄᑦ, ᓖ ᕗᐊᓐ ᖃᐅᔨᒋᐊᕐᕕᒋᔪᓐᓇᖅᑕᐃᑦ, ᐊᕙᑎᓕᕆᓂᕐᒨᓕᖓᔪᓄᑦ 

ᐅᖃᐅᔾᔪᐃᒋᐊᖅᑎ, ᐅᕗᖓ (867) 983-4606 ᐅᕝᕙᓘᓐᓃᑦ lwan@nirb.ca. 

mailto:lwan@nirb.ca

ᓱᓕᓪᓗᖓ ᐅᖃᖅᐳᖓ, 

 

<ᓯᕗᓪᓕᖅ ᐊᑎᓕᐅᖅᑕᐅᓯᒪᔪᖅ ᐆᒧᒥ> 

 

 
ᕋᐃᔭᓐ ᐱᐅᕆ 

ᑐᑭᒧᐊᒃᑎᑦᓯᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ  

 

 

ᐊᔾᔨᐊᓂ ᑎᑎᕿᕝᕕᐅᔪᑦ: ᔮᓐ ᑕᖕᑲᓐ, ᐃᓄᓕᕆᔨᑐᖃᒃᑯᓐᓄᑦ ᒥᓂᔅᑕ 

ᔪᐊᓇᓯ ᐊᑯᒪᓕᒃ,  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᓐᓄᑦ ᑐᑭᒧᐊᒃᑎᑦᓯᔨ 

ᕋᐳᑦ ᓴᐃᓐᑦ ᐃᓗᐃ, ᓄᓇᓕᕆᔨᒃᑯᓐᓄᑦ ᑐᑭᒧᐊᒃᑎᑦᓯᔨ 

ᑕᒡ ᓱᓗᕗᐃ, ᐊᖏᔪᖅᑳᖅ ᐊᕙᑎᓕᕆᓂᕐᒥᑦ ᖃᐅᔨᓴᖅᑎᓄᑦ  (ᐅᑭᐅᖅᑕᖅᑐᒥ),  

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ  

 ᓄᓘᔮᒃᓂ ᐱᓕᕆᐊᕆᕝᕕᐅᔪᒪᓂᖓᓂᒃ ᑐᓴᐅᒪᖃᑕᐅᔭᕆᐊᓖᑦ 


